СТЕНОГРАФСКИ БЕЛЕШКИ 

од Сто четириесет и третата седница   на Собранието на Република Македонија, одржана на 16 март 2011 година
Седницата се одржа во Собранинето на Република Македонија, сала 1, со почеток во 11,48 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, Ја отворам 143-та седница на Собранието на Република Македонија. 
Пратениците: Арбен Џафери, Мендух Тачи, Имер Алиу, Садиje Иљази, Мерaл Узеири Ферати, Станка Анастасова, Миле Андонов, Весна Бендевска, Владо Бучковски,  Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева,  Никола Ќуркчиев, Томе Чинговски, Радмила Шекеринска, Андреј Жерновски,  Фијат Цаноски, Стојан Андов, Горан Мисовски, Тито Петковски, Соња Мираковска, Ѓорѓи Оровчанец, Имер Селмани, Флора Кадриу, Абедин Зумбери, Сулејман Рушити, Бесим Догани, Даут Реџепи, Теута Арифи, Али Ахмети, Ермира Мехмети, ме известија дека се спречени да присуствуваат на седницата.

За седницата известени и поканети се: претседателот на Република Македонија, претседателот на Владата на Република Македонија, членовите на Владата на Република Македонија, претседателот на Советот на јавни обвинители на Република Македонија, претседателот на Судскиот совет на Република Македонија.
Записниците од 141-та и 142-та седница на Собранието ви се доставени.
Дали некој има забелешки?(Нема)

Констатирам дека записниците од 141-та и 142-та седница на Собранието се  усвоени без забелешки.

Констатирам дека врз основа на член 152 став 11 алинеја 4 од Изборниот законик, на нашиот прерано починат колега пратеникот Владо Стефановски му престанува мандатот на пратеник  во Собранието на Република Македонија. 
Бидејќи пратеникот Владо Стефановски беше избран од листата на кандидати, потребно е Државна изборна комисија да го извести Собранието за кандидатот од оваа листа, на кој треба да му се верифицира мандатот за пратеник врз основа на член 153 од Изборниот законик. 
Комисијата за прашања на изборите и  именувањата предлага дневниот ред на оваа седница да се дополни со предлог на одлука за избор на претседател на Државна изборна комисија, предлог на одлука за именување на член на Државната комисија за жалби по јавни набавки, предлог на одлука за разрешување и  избор на претседател и членови на Советот за научни културни средби 10 дена Крушевска Република и предлог на одлука за оизбор на претседател и член на Комисијата за заштита на правото на слободен пристап до информаци од јавен карактер.
Предлозите ви се доставени.

Заради рационалност претседателот на Комисијата за прашања на изборите и  именувањата ќе ги образложи сите предлози, а гласањето ќе го вршиме за секој од нив пооделно.
Го молам претседателот на Комисијата за прашања на изборите и  именувањата господинот Илија Димовски да ја образложи основната и недоложна потреба овие предлози да бидат разгледани на оваа седница.
Има збор претседателот на Комисијата за прашања на изборите и  именувањата господинот Илија Димовски.
Илија Димовски: Благодарам претседателе.

Комисијата за прашања на изборите и  именувањата на Собранието на Република Македонија, на својата седница одржана на 8 и 11 март 2011 година, утврди повеќе предлог одлуки и како известител на седница, предлагам согласно член 70 став 1 од Деловникот на Собранието, истите Собранието на ги разгледа  на оваа седница.
Станува збор за следните предлози:

Прво, поради оставка на претседателот на Државна изборна комисија, господинот Александар Новаковски, а по спроведена постапка, согласно Изборниот законик, Комисијата за прашања на изборите и  именувањата ја утврди предлог одлуката за избор на претседател на Државна изборна комисија.
Заради комплетирање на составот на Државна изборна комисија, согласно Изборниот законик, предлгам Собранието на оваа седница да ја разгледа предлог одлуката за избор на претседател на Државна изборна комисија.

Второ, поради оставка на еден член на Државната комисија за жалби по јавни набавки, Комисијата за прашања на изборите и  именувањата на Собранието на Република Македонија, по спроведената постапка согласно Законот за јавни набавки, утврди предлог одлука за именување на член на Државната комисија за жалби по јавни набавки.
Како известител на седницата на Комисијата, предлгам Собранието да ја разгледа на оваа седница и оваа предлог одлука поради високото значење на оваа државна комисија.

Трето, предлог одлука за разрешување и избор на претседател и членови на Советот за научни културни средби 10 дена Крушевска Република, предлгам Собранието на Република Македонија да ја разгледа на денешната седница поради тоа што мандатот на постојниот состав  на  овој совет е веќе истечен, а се наближува времето кога треба да се организира одбележување на 10 дена Крушевска Република. Со донесување на оваа одлука ќе се обезбеди еден континуитет во работењето на  Советот за научни културни средби 10 дена Крушевска Република.
Четврто, Комисијата за прашања на изборите и  именувањата на Собранието на Република Македонија, на седница на  8 март 2011 година утврди предлог одлука за именување на претседател и член на Комисијата за заштита на правото на слободен пристап до информаци од јавен карактер. Тоа од причина што мандатот на претседателот, согласно Законот за слободен пристап на информации од јавен карактер, му престана пред истекот на мандатот поради исполнување на услови за старосна пензија, како и поради тоа што мандатот на дел од членовите е ред истекување.
Од овие причини, предлагам оваа одлука Собранието да ја разгледа на денешната седница поради тоа што во моментот оваа Комисија  нема полн капацитет да функционира  со два од 5 членови. Благодарам.

Трајко Вељаноски: Благодарам и јас.

Предлогот на Комисија, предлогот на одлуката за избор на претседател на Државна изборна комисија да се разгледа на оваа седница го ставам на гласање.

Ве повикувам да гласаме.

Вкупно гласаа 60 пратеници. Од нив за предлогот гласаа сите 60 пратеници, воздржани нема, против нема.

Молам службите да утврдат точен број на пристутни пратеници.

Во салата има 63 пратеници.
Според тоа гласањето е полноважно.

Констатирам дека предлогот на Комисијата е усвоен.
Предлогот на Комисија, предлогот на одлуката за именување член  на Државната комисија за жалби по јавни набавки,да се разгледа на оваа седница го ставам на гласање.

Ве повикувам да гласаме.

Вкупно гласаа 61 пратеници. Од нив за предлогот гласаа сите 61 пратеници, воздржани нема, против нема.

Констатирам дека предлогот на Комисијата е усвоен.

Предлогот на Комисија, предлогот на одлуката за рарешување и  избор на претседател и членови на Советот за научни културни средби 10 дена Крушевска Република, да се разгледа на оваа седница го ставам на гласање.
Ве повикувам да гласаме.

Вкупно гласаа 61 пратеници. Од нив за предлогот гласаа сите 61 пратеници, воздржани нема, против нема.

Констатирам дека предлогот на Комисијата е усвоен.

Предлогот на Комисија, предлогот на одлуката за избор на претседател и  член  на Комисијата за заштита на правото на слободен пристап до информации од јавен карактер, да се разгледа на оваа седница го ставам на гласање.

Ве повикувам да гласаме.

Вкупно гласаа 62 пратеници. Од нив за предлогот гласаа сите 62 пратеници, воздржани нема, против нема.

Констатирам дека предлогот на Комисијата е усвоен.

Владата на Република Македонија предлага по скратена постапка да се донесе закон за изменување и дополнување на Законот за домување.

Предлогот на законот  ви е доставен.

Го молам претставникот на Владата да ја образложи оправданоста предлогот на Законот да се донесе по скратена постапка.

Има збор заменик министерот за транспорт и врски, повелете.

Горан Михајловски: Благодарам претседателе.

Целта на изменување  и дополнување на Законот е заради допрецизирање на одделни одредби со што ќе се овозможи нивна целосна примена.

Исто така, со изменувањата и дополнувањата на Законот се предлагаат нови одредби со кои ќе се регулираат прашања кои со постојниот закон не беа целосно или доволно регулирани.

Измените на Законот се направени со цел допрецизирање на одредбите кои се однесуваат на можноста за откуп на станови за кои корисниците немаат соодветна документација и практично претставуваат дополнување и доразработка на посотјните одредби од Законот, а се со цел да се овозможи нивна целосна примена за дорегулирање на одредени прашања кои со постојниот закон не беа регулирани, или нецелосно беа регулирани. 
Со предложените решенија ќе се овозможи да се надминат потешкотиите кои во изминатиот период беа утврдени при примената на одделни одредби од Законот.

Имајќи во предвид дека не е во прашање донесување на сложен и обемен закон, се предлага овој закон  да биде донесен, до колку се одлучи, по скратена постапка.

Трајко Вељаноски: Благодарам.

Предлогот на Владата по скратена постапка да се донесе закон за изменување и дополнување на Законот за домување, го ставам на галсање.

Ве повикувам да гласаме.

Вкупно гласаа 63 пратеници. Од нив за предлогот гласаа сите 61 пратеници, воздржани нема, двајца против.

Констатирам дека предлогот на Владата е усвоен.
Бидејќи Собранието одлучи Законот да се донесе по скратена постапка, врз основа на член 171 став 1 од Деловникот на Собранието, го задолжувам Комисијата за транспорт, врски и екологија како матично работно тело, да расправаат по предлогот на законот. 

За  да можам врз основа на член 151 став 2 од Деловникот на Собранието да  ги известам  пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржување на седницата на комисиите на кои ќе го разгледуваат овој предлог на закон.

Владата на Република Македонија предлага по скратена постапка да се донесе закон за изменување и дополнување на Закон за организација и работа на органите на Државната управа.

Предлогот на законот ви е доставен.

Го молам претставникот на Владата да ја образложи оправданоста предлогот на Законот да се донесе по скратена постапка. 

Има збор заменик министерот  Мирјана Секуловска, повелете.

Мирјана Секуловска: Благодарам претседателе.
Во Република Македонија во тек е спроведување на суштински реформи во клучните области на општествениот живот, а кои произлегуваат од стратешките цели и определби на Владата на Република Македонија.

Една од стратешките цели и определби на Владата на Република Македонија е реформата на државната и јавната администрација.
Остварувањето на реформите како и стратешките цели и приоритети на Република Македонија ја наметнува потребата од ефикасна, професионална и одговорна админстрација спремна целосно да се посвети на остварувањето на поставените задачи. Појдовна точка на овој реформски процес е стратегијата за реформата на јавната администрација и Акциониот плани за имплементација на стратегијата за реформа на јавната админстрација кои Владата на Република Македонија го донесе на седницата одржана на 28.12.2010 година. 
Уставно утврдените темелни вредности на државно правниот поредок, а особено на начелото на поделба на власта, политичкиот плурализам, пазарното стопанисување имаат огромно влијание врз утврдувањето на улогата и позицијата на админстрацијата и тоа како врз нејзината организација така и врз нејзиното функционирање во механизмот на остварување и вршење на работите поврзани со функциите на државата. 
Министерството за информатичко општество и администрација како надлежно Министерството за прашња од областа на администрацијата во Владата на Република Македонија ја има клучната улога преку современи информатички процеси да ги унапреди капацитетите на админстрација и да поедностави процесите и постапките, а воедно и  да сведе на минимум влијанието на човечкиот фактор во сервисирањето на услугите на граѓаните и на бизнис заедницата. Во функција на овие поставени цели и поставување на правната рамка за овозможување на ефикасна и ефективна администрација се предлагаат измени и дополнувања на следните закони и тоа: Закон за општа управна постапка, Законот за организација и работа на органите на државна управа... 
Тие се на дневен ред?

Трајко Вељаноски:  Сите тие се, само сега јас барам за организација и работа на органите на Државната управа. 
Мирјана Секуловска: Што се однесува на Законот за организација и работа на органите на Државната управа....
Трајко Вељаноски: И треба итноста да ја образложите.

Мирјана Секуловска: Предлогот за изменување и дополнување на Закон за организација и работа на органите на Државната управа се однесува на рационализација  и надминување и преклопување на надлежностите на Агенцијата за развој и инвестиции со други органи и тела кои се формирани во изминатиот период. 

Трајко Вељаноски: Благодарам.

Предлогот на Владата по скратена постапка да се донесе закон за изменувањ и  Закон за организација и работа на органите на Државната управа го ставам на гласање.
Ве повикувам да гласаме.

Вкупно гласаа 63 пратеници. Од нив за предлогот гласаа сите 61 пратеници, воздржани нема, двајца против.

Констатирам дека предлогот на Владата е усвоен.

Бидејќи Собранието одлучи Законот да се донесе по скратена постапка, врз основа на член 171 став 1 од Деловникот на Собранието, ги задолжувам Комисијата за политички систем и односи меѓу заедниците како матично работно тело и Законодавно правната комисија, да расправаат по предлогот на законот. 

За  да можам врз основа на член 151 став 2 од Деловникот на Собранието да  ги известам  пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржување на седницата на комисиите на кои ќе го разгледуваат овој предлог на закон.

Владата на Република Македонија предлага по скратена постапка да се донесе закон за изменување и дополнување на Закон за општата управна постапка.

Предлогот на законот ви е доставен.

Го молам претставникот на Владата да ја образложи оправданоста предлогот на Законот да се донесе по скратена постапка. 

Има збор заменик министерот  Мирјана Секуловска, повелете.

Мирјана Секуловска: Се извинувам по кој закон?
Трајко Вељаноски: Законот за општа управна постапка.

Мирјана Секуловска: Кај мене се по друг ред и затоа.

Со предложените измени и дополнувања на предложениот закон ќе се постигне зголемена ефикасност ефективност во остварувањето на надлежностите на министерствата, другите државни органи, организациите утврдени со закон и други државни органи кои во управните работи решаваат за правата и обврските и правните интереси на физичките и правните лица.
Со измените во одредбите од Законот се врши зајакнување на механизмот на прибавување по служебена должност на податоци, исправи и слично, за кои надлежните органи водат евиденција по служебена должност.

Се подобрува механизмот на постапување уште во фазата на поднесување и во фазата на доказната постапка. 

Исто така, се врши системско поместување на одредбите од Институтот молчењето е одобрување. Понатаму се надградува мејханизмот на жалба, се доуредува правото на жалба во рамките на системот за органите на управата, се вршат допрецизирање на одредби  и се врши усогласување на надлежноста на Министерството за информатичко општество и администрација со Законот за организација и работа на органите на државна управа. Се предвуда одговорност на функционерот кој раководи со органот, на раководното лице на органот односно овластеното служебено лице, поради пречекорување на овластувањата или неизвршување на службената должност, до колку не донесе решение под услови и во постапки пропишани во закон. Исто така, се предвидува глоба во износ до 5 плати во денарска противвредност за функционирот кој раководи со органот,  лице кое раководи со правно или друго лице, на кои со закон им е доверено да вршат јавни овластувања односно овластеното службено лице кое не донесе решение, поради  што настапиле законските услови за примена на Институтот молчењето е одобрување, како и глоба за овластеното служебено лице во висина од 5 плати, во случај на повреда на постапката и непостапување согласно законот.
Со цел да се постигне поефикасна администрација, ние бараме овој закон да оди по скратена постапка за да се реализираат овие реформи на јавната и државната админстрација.

Трајко Вељаноски: Благодарам.
Предлогот на Владата по скратена постапка да се донесе законот за изменување и дополнување на   Законот за општата управна постапка го ставам на гласање.

Ве повикувам да гласаме.

Вкупно гласаа 63 пратеници. Од нив за предлогот гласаа сите 61 пратеници, воздржани нема, двајца против.

Констатирам дека предлогот на Владата е усвоен.

Бидејќи Собранието одлучи Законот да се донесе по скратена постапка, врз основа на член 171 став 1 од Деловникот на Собранието, ги задолжувам Комисијата за политички систем и односи меѓу заедниците како матично работно тело и Законодавно правната комисија, да расправаат по предлогот на законот. 

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој Прдог на закон.

Владата на Република Македонија предлага по скратена постапка да се доенесе закон за изменување на Законот за Владата на Република Македонија.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор заменикот министер, повелете.

Мирјана Секуловска: Благодарам претседателе.

Целта на предложените измени на Законот за Влада на Република Македонија е да се поедностави постапката по вложено правно средство на првостепено решение на орган на државна управа во функција на поефикасна, поефективна и побрза заштита на правата и интересите на странките  во управната постапка.

Со предложеното решение престанува постоењето на второстепените комисии за решавање во управна постапка во втор степен од одделни управни области, а правото на правна заштита, согласно амандманот 21 од Уставот на Република Македонија се обезбедува во управно судска постапка.

Тоа е суштинската измена на Законот за Владата на Република Македонија. Со измените на законот е предвидено законите со кои што е утврдено правото на жалба пред комисиите на Владата на Република Македонија за решавање во управна постапка во втор степен за одделни управни работи, да се усогласат со одредбите на овој закон, до денот на отпочнување со примена на овој закон. Ви благодарам

Трајко Вељаноски: Ви благодарам и јас.

Предлогот на Владата по скратена постапка да се донесе Законот за изменување на Законот за Владата на Република Македонија го ставам на гласање.

Ве повикувам да гласаме. Благодарам.

Вкупно гласаа 62 пратеници.  Од нив за Предлогот гласаа 60 за, воздржани нема, 2 против.

Констатирам дек апредлогот на Владата е усвоен.

Бидејки Собранието одлучи законот да се донесе по скратена постапка, врз основа на член 171 став 1 од Деловникот на Собранието ги задолжувам Комисијата за политички систем и односи меѓу заедниците, како матично работно тело и Законодавно-правната комисија  да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој Прдлог на закон.
Владата на Република Македонија предлага по скратена постапка да се доенесе закон за изменување  и дополнување на Законот за Управната инспекција.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор заменикот министер, повелете.

Мирјана Секуловска: Благодарам претседателе.

Со измените на Законот за управна инспекција, односно со измените и дополнувањата на Законот за организацја и работа на органите на државната управа, Државениот управен инспекторат е орган во состав на Министерството за информатичко општество и администрација. 

Со предложените измени и дополнувања на Законот ќе се постигне зголемена ефикасност и ефективност во остварувањето на надлежностите на Државениот управен инспекторат, се зголемува одговорноста на службените лица кои преземаат дејствија во  управната постапка или овластеното службено лице што решава во управната постапка и во вршењето на нивните должности во остварувањето на правата и обврсктие на граѓаните и на правните лица.

Исто така, со изменит еи дополнувањата на Законот се врши усогласување на надлежноста на Министерството за информатичко општество и администрација, согласно измените и дополнувањата во Законот за организација и работа на органите на државната управа и се врши усогласување со Законот за инспекциски надзор. Се вршат допрецизирања во поглед на постапувањата на службените лица, се зголемува механизмот за одговорноста на слуќбените лица во водењето на управната постапка, се дава можност инспекторот да иницира  постапка за утврдување на дисциплинска одговорност и се зголемуваат глобите за сторените прекршоци.

Воедно, се предвидува глоба во висина до 5 плати за функционерот кој раководи со органот, за раководното лице на органот, односно овластеното службено лице во случај на непостапување,  согласно Законот, при вршење на надзор од страна на надлежен орган.

Исто така, се предвидува глоба во износ од 5 палти за функционер кој раководи со органот односно раководното лице на органот, до колку тој или овластеното службено лице на субјектот на надзор не постапуваат согласнонапатствијата од надзорот, како и глоба во износ од 5 плати за службеното лице што презема дејствија во управна постака или овластено службено лице што решава во управна постапка, ако не постапува согласно законот. Благодарам.
Трајко Вељаноски: Благодарам и јас.

Предлогот на Владата по скратена постапка да се донесе Законот за изменување и дополнување на Законот за Управна инспекција го ставам на гласање.

Ве повикувам да гласаме. Благодарам.

Вкупно гласаа 64 пратеници.  Од нив за Предлогот гласаа 62 , воздржани нема, 2 против.

Констатирам дека предлогот на Владата е усвоен.

Бидејки Собранието одлучи законот да се донесе по скратена постапка, врз основа на член 171 став 1 од Деловникот на Собранието ги задолжувам Комисијата за политички систем и односи меѓу заедниците, како матично работно тело и Законодавно-правната комисија  да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој Прдлог на закон.
Владата на Република Македонија предлага по скратена постапка да се доенесе закон за изменување  и дополнување на Законот за државните службеници.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор заменикот министер, повелете.

Мирјана Секуловска: Благодарам претседателе.

Почитувани пратеници, 

Изменувањето и дополнувањето на Законот за државни службеници е во насока на доуредување на статусот, правата, должностите  и одговорностите на  државните службеници. Се унапредува постапката  во  однос на психолошкиот тест и  тестот за интегритет а поради потребата за создавање услови во делот на имплементацијата на овој Институт, неговата примена се одлага за 6 месеци. 

Воедно се доуредуваат прашањата на менторството и пробната работа.

Исто така, се врши усогласување со Законот за организација и работа на органите на државната управа во поглед на органот што го врши надзорот на примената на Законот за државни службеници и  подзаконските акти, како и номотехничко усогласување со Законот, поради функционална примена на Законот во пракса.

Со измените, согласно Законот за организација и работа на органите на државната управа, се утврдува дека Државениот управен инспекторат, како орган во состав на Министерството за информатичко општество и администрација е надлежен да врши надзор над примената на Законот за државни службеници. Ви благодарам.

Трајко Вељаноски: Благодарам и јас.

Предлогот на Владата по скратена постапка да се донесе Законот за изменување и дополнување на Законот за државни службеници го ставам на гласање.

Ве повикувам да гласаме. Благодарам. 

Вкупно гласаа 63 пратеници.  Од нив за Предлогот  гласаа 61 , воздржани нема, 2 против.

Констатирам дека предлогот на Владата е усвоен.

Бидејки Собранието одлучи законот да се донесе по скратена постапка, врз основа на член 171 став 1 од Деловникот на Собранието ги задолжувам Комисијата за политички систем и односи меѓу заедниците, како матично работно тело и Законодавно-правната комисија  да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани и седниците на комисиите, ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој Прдлог на закон.

Владата на Република Македонија предлага по скратена постапка да се доенесе закон за изменување  и дополнување на Законот за јавните службеници.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор заменикот министер, повелете.

Мирјана Секуловска: Благодарам  почитуван претседателе.

Почитувани пратеници,

Согласно извршените измени и дополнувања на Законот за организација и работа на органите на државната управа во поглед ан надлежностите на Министерството за информатичко општество и администрација и измените и дополнувањата на Законот за државните службеници, во поглед на надлежностите на Агенцијата за администрација, се предлагаат соодветни измени во Законот за јавни службеници во поглед на надлежностите на Министерството за информатичко општество и администрација и Агенцијата за администрација во системот на селекција и вработување, дисциплинската постапка,  носењето на соодветни подзаконски акти, водење на регистар на јавни службеници, вршење на надзор над спроведување на Законот за јавни службеници и подзаконските акти.

Еден од сегментите во кој се врши изменување и дополнување на Законот за јавните службеници се однесува на постапката за вработување на  јавните службеници, а кои се во насока на подобрување на постапката за селекција и вработување.

Втор значаен сегмент во кој се предлага измена е воведување на обврска за пробна работа. Имено, со предложените измени се предвидува пробна работа во времетраење од една година, како за лицата кои за прв пат се вработуваат во јавната служба, така и за јавните службеници кои се вработуваат на повисоко работно место од претходното. 

Исто така, со предложениот закон се прави интервенција и во делот во кој е разработен интерниот оглас.

Со предложениот закон се прави интервенција и во делот во кој е разработен интерниот оглас, во смисла со предложената измена се намалува времетраењето поминато на работно место пред унапредувањето во непсоредно повисоко работно место од две на една година. И, намалување на периодот за позитивно оценување од две на една година, со што се редефинираат критериумите за  напредување на непосредно повисоко работно место. Ова би требало да придонесе кон засилена мотивација за ефективно и ефикасно извршување на работните задачи од страна на јавните службеници.

Понатаму, новина во предложениот закон е поедноставување на постапката за престанок на вработување на јавен службеник преку воведување нов основ за престанок во други случаи и тоа по барање на раководното лице на институцијата, ако јавниот службеник несовесно и нестручно ги извршува работните задачи утврдени во описот на работното место, а при тоа му биле обезбедени потребните услови, упатства и насоки за работа, бил претходно писмено предупреден дека постои незадоволство од начинот на извршување на работните задачи и му бил утврден  рок во кој можел да го подобри своето работење. Зголемувањето на казнените мерки за дисциплинска неуредност и дисциплински престап, скратување на рокови за одлучување и слично. 

Се очекува дека на овој начин ќе се намали несовесното и нестручно работење на јавните службеници. Ви благодарам.
Трајко Вељаноски: Благодарам и јас.

Предлогот на Владата по скратена постапка да се донесе Законот за изменување и дополнување на Законот за јавните службеници го ставам на гласање.

Ве повикувам да гласаме. Благодарам.

Вкупно гласаа 62 пратеници.  Од нив за Предлогот  гласаа 61 , воздржани нема, 1 против.

Констатирам дека предлогот на Владата е усвоен.

Бидејки Собранието одлучи законот да се донесе по скратена постапка, врз основа на член 171 став 1 од Деловникот на Собранието ги задолжувам Комисијата за политички систем и односи меѓу заедниците, како матично работно тело и Законодавно-правната комисија  да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој Прдлог на закон.
Владата на Република Македонија предлага по скратена постапка да се донесе закон за основање Државна комисија за одлучување во управна постапка и постапка од работен однос во втор степен.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор министерот за правда, повелете.

Михајло Маневски: Благодарам претседателе.

Согласно предложените законски решенија за  реформа на државната и јавна администрација, нужно се покажа за потребно обезбедување на соодветно постапување и во одлучувањата по жалби во управната постапка.

Итноста и оправданоста од донесувањето на законот е детерминирана пред се од неопходноста да се обезбеди континуитет во одлучувањето, во остварувањето на уставното гарантирано право на граѓаните за жалба во управната постапка, согласно предвидените решенија во Законот. Благодарам.
Трајко Вељаноски: Благодарам.

Предлогот на Владата по скратена постапка да се донесе Законот за основање на Државна комисија за одлучување во управна остапка и постапка од работен однос во втор степен го ставам на гласање.

Ве повикувам да гласаме. Благодарам.

Вкупно гласаа 61 пратеници.  Сите 61 гласаа за, воздржани нема,  против нема.

Констатирам дека предлогот на Владата е усвоен.

Бидејки Собранието одлучи законот да се донесе по скратена постапка, врз основа на член 171 став 1 од Деловникот на Собранието ги задолжувам Комисијата за политички систем и односи меѓу заедниците, како матично работно тело и Законодавно-правната комисија  да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој Прдлог на закон.

Владата на Република Македонија предлага по скратена постапка да се доенесе закон за изменување  и дополнување на Законот за тутун и тутунски производи.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор министерот за земјоделство, шумарство и водостопанство, повелете.

Љупчо Димовски: Благодарам почитуван претседателе.

Врз основа на заклучоците и насоките кои што ги добивме од страна на Собранието на Република Македонија  од 18 јануари кога се одржа тематската седница за тутунот, Министерство  реагираше на соодветен начин и во таа насока на исполнување на обврсктие го донесе, го предлага Законот за тутун и тутунски производи.

Овој закон предвидува како што и текот и  регулативата кај што е условено од рокови за исполнување од страна на Министерство, од страна на производителтие на тутун и откупувачите на тутун, да го понудиме да биде во скратена постапка. 

Инаку основните причини поради кои што треба да се донесе овој закон е подобрата организација околу договарањето односно производството на тутун, п прецизното организирање на откупот на тутунот и  поголлемата контрола на Државениот инспекторат врз производството и откупот на тутунот со прецизирање на казнените мерки околу непочитувањето и неправилната примена на законот, со што сметаме дека ситуациите кои што ги имавме пред извесно време апсолутно ќе бидат разрешени и дека ќе имаме една мирна ситуација кога ќе се спроведе кампањата на откуп на тутун. Благодарам.
Трајко Вељаноски: Благодарам.

Предлогот на Владата по скратена постапка да се донесе Законот за изменување и дополнување на Законот за тутун и тутунски производи го ставам на гласање.

Ве повикувам да гласаме. Благодарам.

Вкупно гласаа 61 пратени.  Од нив за Предлогот  гласаа 60 , воздржани нема, 1 против.

Констатирам дека предлогот на Владата е усвоен.

Бидејки Собранието одлучи законот да се донесе по скратена постапка, врз основа на член 171 став 1 од Деловникот на Собранието ги задолжувам Комисијата за земјоделство, шумарство и водостопанство, како матично работно тело и Законодавно-правната комисија  да расправаат по Предлогот на законот.

За да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите, ги молам претседателите на комисиите да ме известат за датумот на одржување на седниците на комисиите на кои ќе го разгледуваат овој Прдлог на закон.

Владата на Република Македонија предлага по скратена постапка да се доенесе закон за изменување  и дополнување на Законот за социјалната заштита.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор заменикот министер, повелете.

Спиро Ристовски: Благодарам претседателе.

Предложените измени и дополнувања на Законот за социјална заштита имаат една исклучително социјална димензија на квалитет, врз основа на кој што можат да се, во постојниот систем на социјална заштита констатира воведување на дополнителни права за лицата кои имаат проблеми со стопостотно телесно оштетување, односно стопостотна телесна попреченост за движење и неопходност од учество односно помош на лице кое ќе им помага во нивното секојдневно функционирање, како и лицата кои имаат компелтно слепило. 

Се воведувааат две нови права за овие лица, а тоа е додаток за мобилност и додатк за слепило што треба да бидат практично основа на овие лица да им се овозможи полесно функционирање со дополнителни средства во нивните секојдневни активности.

Покрај, значи за слепите и за телесните инвалиди, со измената на овој Закон се воведува и ново право, а тоа е правото за децата кои  имаат статус на дете без родители и родителска грижа, кои што по 18-ет годишната возраст по напуштањето на Домот за деца без родители или соодветната установа во која што биле згрижени ќе им следи дополнително парична помиш во висина од 18 илјади денари месечно за цела година додека студираат, со обврска да во рамки на утврдената студиска програма истата година ја завшат навремено и можат да ја упишат следната студиска година.  
Со оглед на фактот што не станува збор за исклучително обемен закон, а од друга страна закон кој што овозможува подобрување на квалитето на грижата за овие категории на лица, Владата предлага овој закон да се донесе по скратена постапка. Така што би замолиле истиот да биде утврден по скратена постапка. Благодарам.

Трајко Вељаноски: Благодарам.

Предлогот на Владата по скратена постапка да се донесе Закон за изменување и дополнување на Законот за социјална заштита го ставам на гласање.

Ве повикувам да гласаме.

Вкупно гласаа 61 пратеник, од  нив за Предлогот гласаа сите 61, воздржани нема, против нема.

Констатирам дека Предлогот на Владата е усвоен.

Бидејќи Собранието одлучи законот да се донесе по скратена постапка врз основа на член 171 став 1 од Деловникот на Собранието ги задолжувам Комисијата за труд и социјална политика како матично работно тело и Законодавно правната комисија да  расправаат по Предлогот на законот, за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите.

Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон.

Пратеникот Марија Андоновска предлага по скратена постапка да се донесе Закон за дополнување на Законот за лековите и медицинските помагала.

Предлогот на законот ви е доставен.

Го молам предалгачот да ја образложи оправданоста Предлогот на законот да се донесе по скратена постапка.

Има збор пратеникот Марија Андоновска, повелете.

Марија Андоновска: Почитуван претседателе, почитувани колеги пратенци, со Законот за лекови и медицински помагала Службен весник на Република Македонија број 106/2007, основана е Агенција за лекови за вршење на управни и стручни работи во врска со лековите и медицинските помагала. По преодните и завршните одредби на овој закон предвидено е до отпочнување со работа на Агенцијата за лекови Бирото за лекови да продолжи да ги врши работите од надлежност на Агенцијата утврдени со овој закон. Меѓутоа, не е утврдено прашањето за правата, обврските, имотот, вработените, архивата и документацијата на Бирото за лекови по неговото престанување со работа. Од овие причини се наметнува потребата за допрецизирање на овој закон и предлагам истиот да биде донесен по скратена постапка. Благодарам.

Трајко Вељаноски: Благодарам.

Предлогот на пратеникот Марија Андоновска по скратена постапка да се донесе Закон за  дополнување на Законот за лековите и медицинските помагала го ставам на гласање.

Ве повикувам да гласаме.

Вкупно гласаа 63 пратеници, од  нив за Предлогот гласаа 62, воздржани нема, против 1.

Констатирам дека Предлогот на пратеникот Марија Аноновска е усвоен.

Бидејќи Собранието одлучи законот да се донесе по скратена постапка врз основа на член 171 став 1 од Деловникот на Собранието ги задолжувам Комисијата за здравство како матично работно тело и Законодавно правната комисија да  расправаат по Предлогот на законот, за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите.

Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон.

Пратениците Тахир Хани и Силвана Бонева предлагаат по скратена постапка да се донесе Закон за изменување и дополнување на Законот за попис на населението, домаќинствата и становите во Република Македонија 2011 година.

Предлгот на закон ви е доставен.

Го молам предлагачот да ја образложи оправданоста Предлогот на законот да се донесе по скратена постапка.

Има збор госпоѓа Силвана Бонева, повелете.

Силвана Бонева: Благодарам почитуван претседателе.

Предлагаме Законот за измени и дополнување на Законот за попис на населението, домаќинствата и становите во Република Македонија 2011 година да се донесе по скратена постапка од една единствена причина заради тоа што не се работи за сложен и обемен закон, предлагаме само да се помести датумот за спроведување на пописот и пописот да биде од 1 октомври до 15 октомври. Тоа го предлагаме со една единствена цел несакајќи атмосферата од изборите кои што се се поизвесни дека ќе се случат, да се пренесе пописот и обратно. Од тие причини сметаме дека прво треба да се завршат изборите во Република Македонија, а потоа да се спроведе пописот на територијата на Република Македонија. Благодарам.

Трајко Вељаноски: Благодарам и јас.

Предлогот на пратениците Тахир Хани и Силвана Бонева по скратена постапка да се донесе Закон за изменување и дополнување на Законот за попис на населението, домаќинствата и становите во Република Македонија 2011 година го ставам на гласање.

Ве повикувам да гласаме.

Вкупно гласаа 61 пратеник, од  нив за Предлогот гласаа 59, воздржани нема, против 2.

Констатирам дека Предлогот на пратениците Тахир Хани и Силвана Бонева е усвоен.

Бидејќи Собранието одлучи законот да се донесе по скратена постапка врз основа на член 171 став 1 од Деловникот на Собранието ги задолжувам Комисијата за политички систем и односи меѓу заедниците како матично работно тело и Законодавно правната комисија да  расправаат по Предлогот на законот, за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите.

Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон.

Пратениците Тахир Хани и Силвана Бонева предлагаат по скратена постапка да се донесе Закон за изменување и дополнување на Законот за градење.

Предлогот на законот ви е доставен.

Го молам предалгачот да ја образложи оправданоста Предлогот на законот да се донесе по скратена постапка.

Има збор пратеникот Силвана Бонева, повелете.

Силвана Бонева: Благодарам почитуван претседателе,  со Законот за градење основната цел која што сакаме да ја постигнеме со оваа измена и дополнување, градбите наменети за терцијална здравствена заштита да се предвидат како градби од прва категорија, а градбите наменети за примарна и секундарна здравствена заштита да се предвидат како градби од втора категорија. Бидејќи не се работи за сложен и обемен закон, предлагама да биде во скратена постапка.

Трајко Вељаноски: Благодарам.

Предлогот на пратениците Тахир Хани и Силвана Бонева по скратена постапка да се донесе Закон за изменување и дополнување на Законот за градење го ставам на гласање.

Ве повикувам да гласаме.

Вкупно гласаа 62 пратеници, од  нив за Предлогот гласаа 61, воздржани нема, против 1.

Констатирам дека Предлогот на пратениците Тахир Хани и Силвана Бонева е усвоен.

Бидејќи Собранието одлучи законот да се донесе по скратена постапка врз основа на член 171 став 1 од Деловникот на Собранието ги задолжувам Комисијата за транспорт, врски и екологија како матично работно тело и Законодавно правната комисија да  расправаат по Предлогот на законот, за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите.

Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон.

Владата на Република Македонија предлага по скратена постапка да се донесе Закон за задолжување на Република Македонија со заем кај Европската банка за обнова и развој по Договорот за заем за Проектот за изградба на автопатот Коридорот 10 на делницата Демир Капија - Смоквица.

Предлогот на закон ви е доставен.

Го молам претставникот на Владата  да ја образложи оправданоста Предлогот на законот да се донесе по скратена постапка.

Има збор министерот за финансии, повелете.

Зоран Ставрески: Благодарам почитуван претседателе,

Предлогот за донесување на Закон по скратена постапка произлегува од потребата средствата од овој заем да бидат ставени на располагање за финансирање на еден од најзначајните проекти во Република Македонија во делот на транспортната инфраструктура, а тоа е автопатот на Коридорот 10 од Делницата Демир Капија – Смоквица. Причината е за приоритетноста што со склучувањето на Договорот за заем од Европската банка за обнова и развој ќе се обезбедат дел од потребните средства за реализација на овој проект во износ од 107 милиони евра од кои 90 милиони евра се наменети за изградба на автопат на Коридорот 10, додека останатите ќе бидат искористени за модернизација на системот за наплата на патарина и наплатните станици долж автопатот на Коридорот 10. Оваа патна инфраструктура е од огромно значење за економскиот пораст, конкурентноста на Република Македонија, мобилизирање на работната сила и отворање целосно на автопатен коридор кон едно од главните пристаништа за нас, а тоа е Солун. Значи, ќе може полесно и поевтино македонските компании да ги извезуваат производите преку ова пристаниште. Со оглед на тоа што се исполнети случаите утврдени во членот 170 алинеа 1 од Деловникот на Собранието, имајќи предвид дека не е во прашање донесување на сложен и обемен закон, Владата на Република Македонија предлага Законот да се донесе по скратена постапка. Благодарам.

Трајко Вељаноски: Благодарам и јас.

Предлогот на Владата по скратена постапка да се донесе Закон за задолжување на Република Македонија со заем кај Европската банка за обнова и развој по Договорот за заем за проектот за изградба на автопатот на Коридорот 10 на Делницата Демир Капија - Смоквица го ставам на гласање.

Ве повикувам да гласаме.

Вкупно гласаа 63 пратеници, од  нив за Предлогот гласаа 62, воздржани нема, против 1.

Констатирам дека Предлогот на Владата е усвоен.

Бидејќи Собранието одлучи законот да се донесе по скратена постапка врз основа на член 171 став 1 од Деловникот на Собранието ги задолжувам Комисијата за финансирање и буџет како матично работно тело и Законодавно правната комисија да  расправаат по Предлогот на законот, за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите.

Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон.

Владата на Република Македонија  предлага по скратена постапка да се донесе Закон за изменување и Закон за задолжување на Република Македонија со заем кај кредитната банка за обнова КФВ по договор за заем за проектот наводнување на јужната долина на реката Вардар фаза 2.

Предлогот на законот ви е доставен.

Го молам претставникот на Владата да ја образложи оправданоста Предлогот на законот да се донесе по скратена постапка.

Има збор министерот за финансии, повелете.

Зоран Ставрески: Почитуван претседателе, причината за приоритетноста на овој проект произлегува од фактот што со случувањето на Договорот за заем од КФВ се обезбедуваат потребните средства за реализација на проектот во висина од 10 милиони 250 илјади евра наменети за рехабилитација, модернизација и проширување на ситемите за наводнување на земјишна површина во износ од околу 3904 хектари во областите: Миравци, Валандово, Удово, Грчиште, Негорци, Прдејци, Паљурци и Гевгелија. Успешната реализција на втората фаза ќе обезбеди максимални придобивки од проектот  како целина. Со оглед на тоа што се исполнети случаите утврдени во членот 170 алинеа 1 од Деловникот на Собранието на Република Македонија, имајќи предвид дека не е во прашање донесување на сложен и обемен закон, Владата на Република Македонија предлага истиот да се донесе по скратена постапка. Благодарам.

Трајко Вељаноски: Благодарам.

Предлогот на Владата по скратена постапка да се донесе Закон за изменување и Закон за задолжување на Република Македонија со заем кај Кредитната банка за обнова КФВ по Договор за заем за Проектот наводнување на Јужната долина на реката Вардар фаза 2 го ставам на гласање.

Ве повикувам да гласаме.

Вкупно гласаа 61 пратеник, од  нив за Предлогот гласаа сите 61, воздржани нема, против нема.

Констатирам дека Предлогот на Владата е усвоен.

Бидејќи Собранието одлучи законот да се донесе по скратена постапка врз основа на член 171 став 1 од Деловникот на Собранието ги задолжувам Комисијата за финансирање и буџет како матично работно тело и Законодавно правната комисија да  расправаат по Предлогот на законот, за да можам врз основа на член 151 став 2 од Деловникот на Собранието да ги известам пратениците за рокот за поднесување на амандмани за седниците на комисиите.

Ги молам претседателите на комисиите да ме известат за датумот на одржувањето на седниците на комисиите на кои ќе го разгледуваат овој Предлог на закон.

Предлагачот пратеникот Илија Димовски ги повлече Предлогот на одлуката за објавување јавен конкурс за избор на член на Комисија за заштита на правото на слободен пристап до информации од јавен карактер и Предлогот на одлуката за објавување јавен конкурс за избор на заменик директор на Дирекцијата за заштита на личните податоци. 

Според тоа колеги пратеници, за денешната седница го предлагам следниот дневен ред:

1.Утврдување на Предлог на амандманот XXXII на Уставот на Република Македонијач

2. Донесување на Амандманот XXXII на Уставот на Република Македонија;

3. Прогласување на Амандманот XXXII на Уставот на Република Македонија;

4. Предлог на одлука за избор на претседател на Државната изборна комисија;

5. Предлог за именување гувернер на Народната банка на Република Македонија;

6. Предлог на одлука за основање и состав на Повремена комисија за утврдување на состојбата на Избирачкиот список, поднесен од пратениците Рафис Алити, Светлана Јакимовска, Тахир Хани и Силвана Бонева;

7. Предлог на одлука  за именување  на член на Државната комисија за жалби по јавните набавки;

8. Предлог на одлука за изменување на Одлуката за разрешување и именување на претседател и членови на Одборот за доделување на државната награда „23 Октомври“;

9. Предлог на одлука за разрешување и избор  на претседател и членови на Советот за научно-културните средби „Десет дена Крушевска Република“;

10. Предлог на одлука за разрешување и именување на претседател и членови на Одборот за доделување на државната награда „Мито Хаџи Василев – Јасмин“;

11. Предлог на одлука за избор на претседател на Комисијата за заштита на правото на слободен пристап до информации од јавен карактер;

12. Предлог на одлука за огласување  именување на членови на Државната комисија за спречување на корупцијата, поднесен од пратеникот Илија Димовски;

13. Предлог на закон за изменување и дополнување на Изборниот законик – прво читање;

14. Предлог на закон за изменување и дополнување на Царинскиот закон – прво читање;

15. Предлог на закон за изменување и дополнување на Законот за данокот на добивка – прво читање;

16. Предлог на закон за изменување и дополнување на Законот за супер визија на осигурување – прво читање;
17. Предлог на закон за изменување и дополнување на Законот за задолжително осигурување во сообраќајот – прво читање;

18. Предлог на закон за изменување и дополнување на Законот за финансирање на едниците на локалната самоуправа  – прво читање;

19. Предлог на закон за земање и пресадување на делови од човечкото тело заради лекување – прво читање;

20. Предлог на закон за изменување и дополнување на Законот за здравствената заштита – прво читање;

21. Предлог на закон за изменување и дополнување на Законот за безбедност на козметичките производи – прво читање;

22. Предлог на закон за изменување и дополнување на Законот за животната средина – прво читање;

23. Предлог на закон за изменување и дополнување на Законот за заштита на природата – прво читање;

24. Предлог на закон за изменување и дополнување на Законот за заштита од бучава во животната средина – прво читање;

25. Предлог на закон за изменување и дополнување на Законот за управување со пакување и отпад од пакување – прво читање;

26. Предлог на закон за изменување и дополнување на Законот за управување со отпадот – прво читање;

27. Предлог на закон за изменување и дополнување на Законот за водите – прво читање;

28. Предлог на закон за изменување и дополнување на Законот за квалитетот на амбиентниот воздух – прво читање;

29. Предлог на закон за изменување и дополнување на Законот за управување со батерии и акумулатори и отпадни батерии и акумулатори – прво читање;

30. Предлог на закон за дополнување на Законот за основање на Македонската академска истражувачка мрежа – прво читање;

31. Предлог на закон за дополнување на Законот за електронско управување – прво читање;

32. Предлог на закон за изменување и дополнување на Законот за превоз во патниот сообраќај – прво читање;

33. Предлог на закон за изменување и дополнување на Законот за рибарство и аквакултура – прво читање;

34. Предлог на закон за изменување и дополнување на Законот за испитување и жигосување, односно обележување на огненото оружје и муниција – прво читање;

35. Предлог на закон за изменување и дополнување на Законот за стечај – прво читање;

36. Предлог на закон за изменување и дополнување на Законот за градежните производи – прво читање;

37. Предлог на закон за изменување и дополнување на Законот за туристичка дејност – прво читање;

38. Предлог на закон за изменување и дополнување на Законот за просветната инспекција – прво читање;

39. Предлог на закон за поттикнување и помагање на технолошкиот развој – прво читање;

40. Предлог на закон за изменување и дополнување на Законот за култура – прво читање;

41. Предлог на закон за националниот уметник на Република Македонија – прво читање;

42. Предлог на закон за прогласување на  Старото градско јадро на Охрид за културно наследство од особено значење – прво читање;

43. Предлог на закон за изменување и дополнување на Законот за аудиовизуелните добра– прво читање;

44. Предлог на закон за изменување и дополнување на Законот за задолжителен примерок – прво читање;

45. Предлог на закон за изменување на Законот за обезбедување на лица и имот – прво читање, поднесен од пратеникот Павле Трајанов;

46. Предлог на закон за изменување на Законот за служба во Армијата на Република Македонија  – прво читање поднесен од пратениците Владимир Ѓорчев, Талат Џафери, Оливера Трајановска, Иван Стоиљковиќ, Оливер Алексовски, Горан Ѓуровски, Марјанчо Колевски и Цветан Трипуновски;

47. Предлог на закон за меѓународни рестриктивни мерки – второ читање;

48. Дополнет предлог на закон за изменување и дополнување на Законот за одбрана - второ читање;

49. Предлог на закон за изменување и дополнување на Законот за управување со кризи - второ читање;

50. Предлог на закон за изменување и дополнување на Законот за безбедност на сообраќајот на патиштата - второ читање;

51. Дополнет предлог на закон за изменување и дополнување на Законот за Филмскиот фонд  на Република Македонија - второ читање;

52. Предлог на закон за изменување и дополнување на Законот за инспекцијата на труд – второ читање;

53. Предлог на закон за изменување и дополнување на Законот за задолжително капитално финансирано пензиско осигурување - второ читање;

54. Предлог на закон за престанување на важење на Законто за заштита од штети на полскиот имот - второ читање;

55. Дополнет предлог на закон за изменување и дополнување на Законот за шумарска и ловна инспекција - второ читање;

56. Предлог на закон за изменување и дополнување на Законот за отворените граѓански универзитети за доживотно учење - второ читање;
57. Дополнет предлог на закон за изменување и дополнување на Законот за учебници за основно и средно образование - второ читање,

58. Дополнет предлог на закон за изменување и дополнување на Законот за спречување на перење пари и други приноси од казниво дело и финансирање на тероризам - второ читање,

59. Предлог на закон за изменување и дополнување на Законот за даноците на имот - второ читање,

60. Предлог на закон за изменување и дополнување на Законот за Централен регистар - второ читање, 

61. Предлог на закон за изменување и дополнување на Законот за користење и располагање со стварите на државните органи - второ читање, 

62. Предлог на закон за изменување и дополнување на Законот за јавен долг -  второ читање, 

63. Предлог на закон за изменување и дополнување на Законот за задолжителни резерви на нафта и нафтени деривати - второ читање, 

64. Предлог на закон за изменување и дополнување на Законот за платниот промет - второ читање,

65. Предлог на закон за изменување и дополнување на Законот за преземање на акционерските друштва - второ читање, 

66. Дополнет предлог на закон за изменување и дополнување на Законот за лизинг - второ читање, 

67. Дополнет предлог на закон за изменувње и дополнување на Законот за техничката инспекција - второ читање, 

68. Дополнет предлог на закон за изменување и дополнување на Законот за трговија - второ читање, 

69. Предлог на закон за изменување и дополнување на Законот за Државен пазарен инспекторат - второ читање, 

70. Предлог на закон за изменување и дополнување на Законот за вршење на занаетчиска дејност - второ читање,

71.Предлог на закон за дополнување на Законот за основање на Агенција за странски инвестиции и промоција на извозот на Република Македонија - второ читање, 

72. Предлог на закон за изменување и дополнување на Законот за внатрешни работи - второ читање, поднесен од пратениците Цветко Грозданов, Илија Димовски, Крсто Муковски, Талат Џафери и Владимир Ѓорчев,

73. Предлог на закон за задолжување на Република Македонија со заем кај Европската банка за обнова и развој по Договорот за заем за Проектот за изградба на автопатот на Коридорот 10, на делницата Демир Капија - Смоквица, по скратена постапка,

74. Предлог на закон за изменување на Законот за задолжување на Република Македонија со заем кај Кредитната банка за обнова - КФВ по Договорот за заем за Проектот „Наводнување на јужната долина на реката Вардар - фаза II“, по скратена постапка, 

75. Предлог на закон за изменување на Законот за организација и работа на органите на државната управа, по скратена постапка, 

76. Предлог на закон за изменување и дополнување на Законот за општата управна постапка, по скратена постапка,

77. Предлог на закон за изменување на Законот за Владата на Република Македонија, по скратена постапка,

78. Предлог на закон за изменување на Законот за управната инспекција, по скратена постапка,

79. Предлог на закон за изменување и дополнување на Законот за државните службеници, по скратена постапка, 

80. Предлог на закон за изменување и дополнување на Законот за јавните службеници, по скратена постапка,

81. Предлог на закон за основање на Државната комисија за одлучување во управната постапка и постапка од работен однос во втор степен, по скратена постапка, 

82. Предлог на закон за изменување и дополнување на Законот за тутун и тутунски производи, по скратена постапка, 

83. Предлог на закон за изменување и дополнување на Законот за домување, по скратена постапка, 

84. Предлог на закон за изменување и дополнување на Законот за социјалната заштита, по скратена постапка, 

85. Предлог на закон за изменување и дополнување на Законот за градење, по скратена постапка, поднесен од пратениците Тахир Хани и Силвана Бонева, 

86. Предлог на закон за изменување и дополнување на Законот за попис на населението, домаќинствата и становите во Република Македонија 2011 година, по скратена постапка, поднесен од пратениците Тахир Хани и Силвана Бонева, 

87. Предлог на закон за дополнување на Законот за лековите и медицинските помагала, по скратена постапка, поднесен од пратеникот Марија Андоновска, 

88. Извештај за работата на Судскиот совет на Република Македонија за 2010 година, 

89. Годишен иавештај за работата на Советот на јавните обвинители на Република Македонија за 2010 година, 

90. Предлог автентично толкување на членовите 48 став 1, 51 и 52 од Законот за управување со конфискуван имот, имотна корист и одземени предмети во кривична и прекршочна постапка, 

91. Барање за давање автентично толкување на член 11 став 2 од Законот за изменување и дополнување на Законот за Судскиот совет на Република Македонија, поднесено од пратениците Владо Бучковски и Цветанка Иванова, 

92. Барање за давање автентично толкување на член 145 ставови 1 и 2 од Законот за извршна постапка, односно член 157 ставови 1 и 2 од Законот за извршување, поднесено од пратеникот Цветанка Иванова. 
Дали има некој предлог за изменување и дополнување на предложениот дневен ред. 

Ги повикувам пратениците кои имаат предлози за изменување и дополнување на дневниот ред да се пријават за збор. 

Благодарам. 

Има збор госпоѓа Роза Топузова Каревска, повелете. 

Роза Топузова Каревска: Благодарам почитуван претседателе. 

Очигледно е дека наместо на подобро работите во овој Парламент одат кон полошо. 

Имено, денес сме сведоци дека имаме еден дневен ред со 92 точки од кои што преку 80-тина закони од кои што е еден значителен дел по скратена постапка. 

Навистина не можам да ве разберам почитува претседателе во овој момент се присутни само пратениците од ВМРО ДПМНЕ и нивните коалициони партнери кои што излегоа на изборите и ја поддржаа преродбата проширена и надградена. . .

Трајко Вељаноски: Колешке ве молам, дали имате предлог за измена или дополнување на предложениот дневен ред. 

Роза Топузова Каревска:  Имам почитуван претседателе. 

Трајко Вељаноски: И ако имате прес конференција меѓу сала 3 и 4 можете да ја одржите таму, не 3 минути, 30 минути таму. Колку ќе ви дадат од медиумите, тоа е нивно. 

Роза Топузова Каревска: Значи, во рамките на тие три минути мислам дека не е добро, гледаме сега дека е отсутна и ДУИ од салата, значи останува само вашата коалиција и на мускули да ги терате работите. Имено, имаме многу сериозни точки, изборниот законик, избор на претседател на Државната изборна комисија,, избор на гувернер на Народна банка, па предлагам овие точки да се симнат од дневниот ред. 

Покрај тоа гледаме дека имаме дополнување на Законот за попис на домаќинствата и тука се одложувањето на пописот. 

Очигледно дека ВМРО ДПМНЕ не сака ниту една работа сериозно да ја заврши во државата и од што се плашите да го направите пописот. Навистина овие закони како што се донесени, како што се практикувало сакогаш да се носат со консензус мислам дека треба и сега и затоа мојот предлог е овие 4 точки да бидат симнати од дневниот ред. Благодарам. 

Трајко Вељаноски: Благодарам.
Сега мошне прецизни сте во вашето барање. 

Вие барате точката 4  - Предлог на одлука за избор на претседател на Државната изборна комисија, да се тргне. 

Точка 5. - Предлог за именување гувернер на Народна банка на Република Македонија да се тргне. 

Точка 13. - Предлог на закон за изменување и дополнување на Изборниот законик да се тргне и 

Точката 86  - Предлог за изменување и дополнување на Законот за попис на населението и домаќинствата и становите на Република Македонија во 2011 година во скратена постапка поднесен од пратениците Тахир Хани, Силвана Бонева, да се тргне. 

Мораме да прецизираме за да знаат пратениците како да гласаат. 

Колеги пратеници јас морам да го прецизирам барањето за да знаете што е прецизно барањето. 

Значи, овие 4 точки предлага Роза Топузова Каревска, да се тргнат. 

Предлогот го ставам на гласање. 

Ве повикувам да гласаме. 

По предлогот вкупно гласале 62 пратеници. 

За предлогот гласал 1 пратеник, воздржани нема и против 61 пратеник. 

Констатирам дека предлогот не е усвоен. 

Предложениот дневен ред го ставам на гласање. 

Ве повикувам да гласаме. 

Вкупно гласале 63 пратеници. Од нив за гласале 62 пратеници, воздржани нема и против 1. 

Констатирам дека е усвоен предложениот дневен ред. 

Пред да преминеме на расправата по точките од дненвиот ред ве потсетувам дека согласно член 80 став 2 од Деловникот на Собранието, пратениците се пријавуваат за збор во рок од една минута по отворањето на претресот. 

Предлагачот и координаторите на пратенички групи можат да се пријават за збор и во текот на претресот, а листата на пријавени пратеници не може да се менува и дополнува во текот на претресот.

По исклучок согласно член 10 од Деловникот на Собранието за изменување и дополнување на Деловникот на Собранието, пратениците кои по една минута од отворањето на претресот се спречени да се пријават за збор, поради присуство на седниците на работните тела или делегациите на Собранието чии членови се тие, имаат право да се пријават за збор од моментот кога присуствуваат на седницата на Собранието доколку претресот по точката од дневниот ред сеуште трае.

Едновремено ве известувам дека согласно член 85 став 3 од Деловникот на Собранието, пратеник кој се пријавил за збор, а не е присутен во салата кога е повикан да говори, го губи правото на збор.

За претрес за кој се пријавил и не може  повторно да се пријави за истиот претрес. 

Согласно член 86 од Деловникот на Собранието и член 12 од Деловникот за изменување и дополнување на Деловникот на Собранието пратеник во текот на претресот може да говори само еднаш во траење од 10 минути, известител на матично работно тело и на Законодавно-правна комисија 10 минути. 

Координатор на пратеничка група или еден пратеник определен од пратеничка група или координаторот на пратеничка група и предлагачот можат да говорат повеќе пати, но не повеќе од 15 минути вкупно. 

Согласно член 86 став 3 од Деловникот на Собранието, ограничувањето на времето за дискусија не се однесува на постапката за измена на Уставот на Република Македонија. 

Минуваме на точката 1. - Утврдување на Предлог амандманот 32 на Уставот на Република Македонија. 

Текстот на предлогот на амандманот 32 на Уставот на Република Македонија и извештајот на резултатите од јавната дискусија ви се доставени.

Исто така ви се доставени извештаите на Комисијата за уставни прашања како матично работно тело и Законодавно-правна комисија. 

Врз основа на член 201 став 4 од Деловникот на Собранието, Собранието со мнозинство гласови од вкупниот број пратеници го утврдува Предлогот на амандманот. 
Бидејќи нема пријавени за збор, констатирам дека расправата по текстот на амандманот 32 на Уставот е завршена.

Ве потсетувам дека Предлогот на амандманот Собранието го утврдува со мнозинство гласови од вкупниот број пратеници.

Пред да преминеме на гласање, молам службите да утврдат точен број на присутни пратеници во салата.

(По утврдувањето на бројот од страна на службите)

Во салата се присутни 62 пратеника.

Преминуваме на гласање за утврдување на Предлогот на амандманот 32 на Уставот на Република Македонија.

Текстот на Предлогот на амандманот 32 на Уставот на Република Македонија го ставам на гласање.

Ве повикувам да гласаме.

Вкупно гласаа 60 пратеници, сите 60 пратеници гласале за, возржани нема, против нема.

Госпоѓа Силвана Бонева, повелете.

Силвана Бонева: Благодарам.

Барам поддршка од десет пратеници да имаме поединечно гласање, бидејќи колегите тврдат дека гласале, а системот затаил.

Трајко Вељаноски: Благодарам.
Има поддршка од десет пратеници за поединечно гласање.

Молам секретарот да го спроведе поединечното гласање, повелете.

Жарко Денковски: Благодарам.

отсутен

Вулнет Амети

отсутнa
Васко Шутаров


за

Трајко Вељаноски: Благодарам.

Согласно поединечното гласање што е спроведено, вкупно гласале 62 пратеника, сите 62 гласале за, нема против, нема воздржани.

Констатирам дека Собранието го утврди Предлогот на амандманот 32 на Уставот на Република Македонија.

Предлогот на амандманот кој пред малку го утврдивме ќе биде поделен.

Со оглед на тоа дека за втората и третата точка е потребно 2/3 мнозинство, а во моментот во салата нема 2/3 мнозинство, по овие точки само се гласа, нема расправа, овие точки ќе ги разгледаме на продолжението на оваа седница што ќе се одржи на 18 март во 12,00 часот. Во врска со тоа ќе бидете дополнително известени. Се работи за втората и третата точка од дневниот ред, за кои е потребно 2/3 гласање и за нив ќе се гласа на 18 март 2011 година во 12,00 часот.

Минуваме на точка 4 - Предлог на одлука за избор на претседател на Државната изборна комисија.

Предлогот на одлуката Ви е доставен.

Врз основа на член 27 став 5 од Изборниот законик, одлуката за избор на претседател на Државната изборна комисија се донесува со 2/3 мнозинство гласови од вкупниот број пратеници.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор.

Благодарам.

Како претставник на предлагачите има збор пратеникот Димовски Илија, повелете.

Илија Димовски: Почитуван претседателе, почитувани колеги пратеници, 

Како предлагач на точката би сакал накратко да ве известам за процедурата низ која поминавме низ изминатиот период. Вие добро сте запознаени дека господинот Александар Новакоски беше принуден да поднесе оставка од функцијата претседател на Државната изборна комисија. Според тоа, се отворија со закон предвидените постапки според кои Собранието и Комисијата за прашања на изборите и именувањата имаат надлежност и одговорност пред словото на законот да постапат и да не го остават овој исклучително значаен орган без раководно лице. Во согласност со сите предвидени постапки во Изборниот законик како Комисија постапивме и ги спроведовме постапките. Дадовме предлог до Собранието да објави оглас, Собранието го објави огласот, добивме седум кандидати, списокот на тие седум кандидати го доставивме до претседателот на Собранието, претседателот на Собранието таквиот предлог го достави до опозиционите партии и повратно доби предлог за господинот Борис Кондарко. Тој предлог беше проследен до Комисијата за прашања на изборите и именувањата и Комисијата го утврди предлогот господинот Борис Кондарко да биде предложен за претседател на Државната изборна комисија. Ова во насока повторно да не дозволиме како Собрание на Република Македонија да биде оспорен легитимитетот на Државната изборна комисија.

Ќе потенцирам уште еден момент. Овие денови слушаме тврдење дека изборот на господинот Борис Кондарко легален, меѓутоа, не би бил легитимен. Тоа е целосно неточно тврдење, поради тоа што самиот факт дека СДСМ со свој печат и потпис на генералниот секретар стои зад предлогот Борис Кондарко да биде избран за претседател на Државната изборна комисија му дава легитимитет на самиот кандидат Борис Кондарко да ја раководи Државната изборна комисија. Од тој аспект доволниот број пратеници кои според Изборниот законик треба да гласаат, доколку гласаат, тоа ќе значи дека Државната изборна комисија има целосен легитимитет да ги спроведува сите активности во наредниот период, без разлика дали станува збор за активности кога нема избори или за активности во случај ако Собранието на Република Македонија донесе одлука за предвремено свое распуштање.

Од тој аспект, апелирам до Собранието на Република Македонија да го поддржи предлогот господинот Борис Кондарко да биде избран за претседател на Државната изборна комисија. Благодарам.

Трајко Вељаноски: Благодарам. 
Има збор госпоѓа Поповска Лилјана, повелете.

Лилјана Поповска: Почитуван господине претседателе, почитувани колеги пратеници,

Ние имаме една одлука пред нас која е и легална, веројатно ќе има и легитимитет од формално правен карактер, меѓутоа, ние се соочуваме со една ненормална политичка состојба во Македонија. Ние имаме бојкот на најголемата опозициона партија и уште една друга албанска опозициона партија, имаме ситуација кога се најавуваат разни протести, немири, насилства, доколку се одржат избори. Од друга страна, имаме состојба кога се блокира системот на разни начини и кога излезот се бара во избори. Знаете дека ДОМ се изјаснуваше дека е против предвремени избори. Сметавме дека не е добро во тензична атмосфера, во ситуација на голема политичка спротивставеност да се оди на избори, затоа што тоа може да се одрази на самиот тек на изборите и на перцепцијата на Македонија од страна на посматрачите надвор, а се разбира и за приликите внатре во земјата.

Од друга страна, знаете дека ДОМ беше против предвремени избори сега поради тоа што ние требаше да го одржиме пописот во време кога најголем дел од Европа тоа го прави и сметавме и сеуште сметаме дека не е добро за земјата што се најавува одложување на пописот.

И дополнително, не како последно, но уште како еден дополнителен аргумент, ДОМ сметаше дека не е добро да се оди на предвремени избори, затоа што тоа ќе значи забавување на севкупните економски процеси за 6 до 12 месеци и трошење дополнителни средства, што мислам дека не треба да си го дозволиме.

Сето ова се состојби кои не тераат да кажеме дека ние се наоѓаме во една прилично ненормална состојба во државата, соочени со барање излез од таа состојба. Денес треба да се произнесеме за изборот на претседател на Државната изборна комисија, распишан беше во процедура, бидејќи Државната изборна комисија остана без претседател и сосема беше и легитимно и легално што се распиша тој конкурс.

Единствен добар момент во сето ова, во целава оваа ненормална ситуација е тоа што СДСМ како најголема опозициона партија сепак даде предлог кандидат и што се одлучи, направи своја сугестија со интерен избор и сега тој нивен кандидат е пред нас да го избереме. Мене ми е многу жал што воопшто сме во ваква ситуација, што овој дел од салата е празен и што мора на некој начин да се разрешува состојбата. Тој претседател на Државната изборна комисија господинот Борис Кондарко ќе биде изгласан, тоа е сигурно, но не е пријатно чувството, не е убаво чувството на ваков начин да се одвиваат работите во Македонија.

Затоа јас уште еднаш би сакала да апелирам, во име на ДОМ и во мое лично име, до сите учесници на политичката сцена во Република Македонија, и власт и опозиција, на максимална сериозност, одговорност и барање начин да се обезбеди политички дијалог, посебно апел до колегите од опозицијата, да дојдат во Собранието, да продолжи работата, независно кога ќе бидат тие избори кои веќе им стојат на вратот и за кои сите, сакале или не сакале, се подговтуваме, да дојдат и заеднички да ги донесеме оние одлуки, решенија, оние закони кои се неопходни и кои сите не тангираат затоа што е добро е за Република Македонија да има добри избори, добро е да бидат во мирна атмосфера и добро сите на нив на учествуваме, онака како што треба, соочувајќи се со своите проблеми.

Инаку, почитувани колеги, вие знаете, јас пред сите вас најавив дека ДОМ ќе оди на овие избори самостојно затоа што сметаме дека зелената опција заслужува да се промовира на соодветен начин, целосно, од сите страни посветено, онака како што стои во нашата програма. Значи, независно од сето тоа, ние кога ќе има избори ќе одиме, ќе партиципираме, но апелирам до опозоцијата да се врати во Парламентот и да постигнеме една понормална атмосфера за сите овие одлуки. Благодарам.

Трајко Вељаноски: Благодарам.

Реплика има господинот Александар Николовски, повелете.

Александар Николовски: Благодарам.

Ви благодарам на дискусијата и до колку, како што вие кажавте, условите се нормални, веројатно можевме да дискутираме на оваа тема, но условите, се согласувам, не се такви и заради тоа ВМРО ДПМНЕ направи и прави се што е во можност да извршната и законодавната власт каде што имаме мнозинство, да создадеме едни фер услови за демократски натпревар помеѓу власта и опозицијата, на предвремени избори кои што ги побара СДСМ односно Бранко Црвенковски. Во оној момент кога ние ги прифативме тие избори, знаете дека тие се повлекоа од нивната иницијатива и сега прават се за да изблефираат и да го продолжат политичкиот век на само еден човек, ставајќи го заложништво целиот Парламент, целата држава и нормалното функционирање на институциите.

Ние како одговорна политичка партија не сме подготвени да ја толерираме таа ситуација и затоа сметаме дека најдемократски начин да се разреши ситуацијата е да се оди на избори. Инаку знаете дека и нашата намера беше оваа година да се посветиме на реформите, но таква ситуација немаме. Гледате сека дека се доведуваме во ситуација, прво услов е работа која на ниеден начин не е во ингеренции ниту на Владата, ниту на Собранието. Потоа кога ќе се постават 5 барања и се прифатат 4, да се постават нови 40 барања на лидерската средба за на крај да се доведеме во јасна ситуација дека некој сака по цена на уништување на државата, на стабилнлоста на истнитуциите и на системот, да ја продолжи својата политичка кариера и во таа насока немаме ниту грам разбирање за она што го прават.

Сметам дека обидот да се постави равенство помеѓу дејстувањето на ВМРО ДПМНЕ и на СДСМ и да се повикува на размуност тука, во услови кога ние сме направиле се што треба да направиме, е асполутно погрешен заради тоа што ние два месеци се обидуваме да ги вратиме онаму каде што им е местото, да ги вратиме таму каде што се избрани и заеднички да дискутираме за она што самите го побарале, а тоа е предвремени избори. Во услови кога не го прават тоа не ни останува ништо друго освен да продолжиме да функционирамер затоа што во спротивно треба државата да колабира, Бранко Црвенковски не е толку вреден.

Трајко Вељаноски: Благодарам.

Контра реплика има госпоѓата Лилјана Поповска, повелете.

Лилјана Поповска: Почитуван господине Николовски политиката не е математика и јас не поставувам никакво равенство туку едноставно направив еден напор  за да пратам апел до сите од кои зависи текот на изборите и од кои зависи судбината на земјата, во крајна линија, одам на максимална разумност и посветеност за доброто на земјата затоа што сме загрижени за некои работи што се случуваат и моите ставови се сосема јасни за кои теми, за кои личности и ситуации како сме се изјаснувале. Значи да не одиме со математики. Јас равенства не поставувам, да бидеме на чисто.

Трајко Вељаноски: Благодарам.

Бидејќи е исцрпена листата на пријавени за збор, констатирам дека општата расправа е завршена.

Ве  потсетувам дека врз основа на член 27 став 5 од Изборниот законик, одлуката за избор на претседател на Државната изборна комисија се донесува со 2/3 мнозинство гласови од вкупниот број пратеници.

Колеги пратеници, со оглед на тоа дека во моментот во салата нема присутни 80 пратеници за да може да се стави точката на гласање, оваа точка ќе биде ставена на гласање на 18 март, во петок во 12 часот.

Ги повикувам, верувајте искрено го кажувам тоа, да дојдат колегите пратеници од опозицијата, поготово колегите пратеници од политичката партија што го предложија. Ако  не не почитуваат нас, нека го почитуваат сопствениот предлог. Нека дојдат нека го изгласаат и пак ако мислат дека треба да продолжат со бојкот, нека продолжат. 

Инаку, знаете колеги пратеници, овде се облекуваа во жолти маички, ги оставија транспаретите овде што се, календарчиња или незнам како да кажам, дека се за избори и тие побегнаа, а цело време, знаете уште во декември овде мавтаа со транспаретите, со маичките, чукаа тука на маса, метли употребуваа. Кога им се укажа прилика дека треба да има избори, побегнаа и  ги оставија и транспаретите и маичките, не знам метлите дали се оставени тука. Не е коректно од нивна страна.

Мене не ме почитуваат, вас ако не ве почитуваат, нека го почитуваат сопствениот предлог за  претседател на Државната изборна комисија, го знаеме, јас најдобро ја знам личноста што ја предлагаат, јас сега ќе гласам јавно, да дадеме, како велат тие легимитет или легалитет. Нека дојдат, ќе и м дадеме. Никој не им брани. Вака само доаѓаме во ситуација, како што кажа  и госпоѓа Поповска, во која некој сака да не оди напред Република Македонија. Ако оди напред Република Македонија и ние ќе одиме. 

Се извинувам за малата дигресија во однос на точката но тоа е реалноста. Јавноста сепак треба да дознае. Ако не, нека дојдат нека си ги земат транспарентите, не да ги гледаме тука транспарентите, како што е напишано, доста е, избори се, а нив ги нема. Или тие нека дојдат да изгласаме да  се распуштиме, или нека со ги земат транспарентите.

Илија Китановски: Метлите си ги земаа.

Трајко Вељаноски: Не знам за метлите.

Со оглед на тоа што нема 2/3 овде во салата, нема 80 пратеници за да може да се стави оваа точка на гласање, ги повикувам сите пратеници во петок, кога ќе продолжи оваа седница во 12 часот, да ги изгласаме и уставниот амандман и оваа точка и сите точки кои се потребни за да се направат фер и демократски избори.

Значи гласање по оваа точка се одлага за петок во 12 часот.

Минуваме на точката 5 - Предлог  за именување на гувернер на Народна банка на Република Македонија 

Предлогот ви е доставен.

Отворам општа расправа по предлогот  магистар Димитар Богов да биде именуван за гувернер на Народна банка на Република Македонија.

Ги повикувам предлагачот и пратениците кои сакаат да говорат во општата расправа по предлогот да се пријават за збор.

Бидејќи нема пријавено за збор, констатирам дека општата расправа е завршена.

Предлогот магистар Димитар Богов да биде именуван за гувернер на Народна банка на Република Македонија го ставам на гласање.

Ве повикувам да гласаме.

Вкупно гласаа 62 пратеника. Од нив за предлогот гласаа сите 62, воздржани нема, против нема.

Констатирам дека магистар Димитар Богов е именуван за гувернер на Народна банка на Република Македонија.

Минуваме на точка 6  - Предлог на одлука за основање и состав на Повремена комисија за утврдување на состојбата на Избирачкиот список, поднесен од пратениците  Рафис Алити, Светлана Јакимовска, Тахир Хани и Силвана Бонева

Предлогот на одлуката ви е доставен.

Отварам општа расправа.

Ги повикувам предлгачот и пратениците кои сакаат да говорат по општата расправа по предлогот на одлуката да се пријават за збор.

Има збор госпоѓа Светлана Јакимовска, повелете.

Светлана Јакимовска: Благодарам претседателе.

Почитувани колеги, почитувана  јавност, ние сме сведоци, наназад неколку месеци, поточно од декември месец, со испорачување на барања, услови и  предуслови од страна на опозицијата и тогаш кога сите тие би биле исполнети би можело да се распушти Парламентот и да се одржат предвремени парламентарни избори. 

Еден од условите, барање на опозицијата беше да се формира комисија која ќе го провери избирачкиот список затоа што постоело сомнение дека избирачкиот список не е прочистен и има во него гласачи кои се умрени, исселени итн.

Сведоци сме дека во овој период и Министерството за правда и МВР, излегоа со податоци за пречистување на овие списоци, но сепак, сакајќи како Парламент, како што имаме и надлежност да формираме, покрај постојани комисии и повремени комисии, донесовме еден заклучок дека е добро да се формира повремена комисија која ќе утврди состојбата во избирачкиот список.

Со оглед на тоа дека учествува на координациите коисе задолжителни, согласно Законот за Собрание, неколку пати ги повикувавме колегите од опозицијата да пристапат да донесеме една ваква одлука за формирање на една комисија која ќе ја утврди состојбата во избирачкиот список. И покрај тоа не наидовме на разбирање, но сепак констатиравме дека е добро да се формира една ваква комисија. Од таа причина и моите колеги Силвана Бонева, Тахир Хани и Рафис Алити одлучивме да поднесеме една предлог одлука до Собранието, за основање на една ваква повремена комисија, со задача комисијата да ја утврди состојбата во избирачкиот список и да изготви извештај кој ќе го достави до Собранието на Република Македонија. Овој извештај да ги изготви за период од 10 дена од основањето на комисијата. При нејзината работа комисијата да соработува со Државната изборна комисија, може да соработува и со други надлежно органи и добро е тоа да го прави. Покрај тоа повремената комисија може да соработува со домашни здруженија, се разбира во чии статути се вградени начелата на демократија и заштита на човекиовите права и со меѓународни организации, домашни од примерот на МОСТ и други меѓународни организации како ОБСЕ и други. Освен тоа предлагаме комисијата покрај претседателот да има и 10 члена и претседателот и членовите да бидат од редот на пратеници во Собранието на Република Македонија. И покрај тоа што пратеничките групи што се застапени како пратенички групи, во неа да партиципираат и пратеници во политички партии, иако не се пратенички групи, но партиципираат во самото Собрание.

Ценевме дека е добро, таков е и предлогот, претседателот на оваа комисијата да биде од редовите на најголемата политичка партија од опозицијата и посебно да партицпираат членови кои на некој начин учествувале во претходните разговори и преговори во смисла на измена на Изборниот законик и слично. 

Затоа предлагаме за претседател на повремената комисија да биде госпоѓата Цветанка Иванова како координатор на пратеничката група, а за членови, исто така да партиципираат пратениците Горан Мисовски, исто така како заменик координатор, понатаму Имер Алиу, госпоѓа Роза Топузова Каревска, понатаму госпоѓа Силвана Бонева како координатор на пратеничката група на ВМРО ДПМНЕ, господинот Илија Димовски, господинот Тахир Хани како координатор на ДУИ, господинот Талат Џафери, член од политичката партија ДУИ, госпоѓа Владанка Авировиќ и господинот Кенан Хасипи од Социјалистичка партија односно партијата на Турците во Република Македонија.

Цениме дека ова е добро решение и сметам дека Собранието на Република Македонија ќе даде подршка за формирање на ваква повремена комисија за утврдување на состојбата на избирачкиот список. 

Трајко Вељаноски: Благодарам.

Реплика има госпоѓата Роза Топузова Каревска, повелете.

Роза Топузова Каревска: Благодарам претседателе.

Почитувана  колешке слушам и не можам да верувам дали тоа што го слушам е вистина. За што говориме овде. Има недоверба околу списокот со кој треба да се обезбедат фер и демократски избори. Тука, ми се чини, партиите, ако вие веќе сте го дале тој список, треба да си дадат свои луѓе што сметаат дека се стручни и компетентни да ја завршат таа работа.

Ве молам, сега продолжувате да ја терате работата со сила. Не е добро, верувајте ми. Дали ќе бидат 10 дена порано или подоцнма изборите,  не менува  ништо, освен што се води инает. Ве молам, и вие кои што ја имате одговорноста, затоа што реков имате поголема одговрност бидејќи имате 63 пратеници, а не да си ги седнете 62 пратеници овде и да си гласате се што ќе ви падне на памет. Не, имате одговорност.

Исто така ги повикувам и СДСМ. Почна некој дијалог. Зошто сега брзате денес тоа да правите. Јас не знам дали тие ви ги предложиле тие членови. Меѓутоа, јас се чудам како јас се најдов на тој список. Јас не сум стручна и компентентна да ги  работам тоа. Како може, ако партиите не дале свои предлози на крајот на краиштата можеби и партијата смета дека тој човек не може  добро да ја заврши таа работа.

Ве молам, за овие работи ни е потребен консензус.

Не ми е јасно, еве вчера разговаравте. Јас колку што слушнав од медимуте сте се ценкале околу деновите дека се потребни десет, не дваесет, не триесет. Сте се договориле 20. Зошто денес се носи ова.

Моето прашање е  дали остантите партии ви доставија предлог или предлогото си го направивте по свое наоѓање сметајќи дека тие луѓе добро ќе си ја завршат работата. Тоа сакава да ве прашам со оглед на тоа дека ЛДП не доставила предлог ниту еден член да биде во оваа Комисија. Оваа комисија мора да почива на доверба.

Почитувани колеги, да не си играме. На сите избори одиме со непрочистени списоци и ред е еднаш Република Македонија да се вброи во демкоратските земји и да се оди со чист список без да манипулира со 100-тина илјади гласови.  

Трајко Вељаноски: Благодарам.

Госпоѓа Јакимовска Светлана има контра реплика, повелете.

Светлана Јакимовска: Благодарам претседателе.

Токму тоа беше целта. Ние, како владеачка партија, нормално дека не бегаме од одговорност. Одговорноста е онаму каде што треба, си ја превземаме и затоа сакавме да дозволиме да се тргне она црно петно дека  списоците се вакви, дека списоците се нерегуларни и предложивме да се формира ваква комисија. Тоа треба сите да го прифатат и не знам зошто има двоумење кај вас во таа насока. Ова е отворен процес. Дозволено е, она што велите стручност,  дали сте стручна или не,  затоа е дозвлено користење, односно комуникацја било со државните органи, било со меѓународните организаци, само со единствена цел да покажеме пред јавноста отвореност, транспарентност и  да се симне оној сомнеж што постои кај дел од граѓаните. Благодарам.

Трајко Вељаноски: Благодарам и јас.
Ма збор господинот Димовски Илија, повелете.

Илија Димовски: Благодарам претседателе.

Почитувани колеги пратеници, со мојата дискусија би сакал да дадам поддршка на  предожената одлука што е денеска на дневен ред и да потенцирам еден многу значаен момент. 

Би сакал да информирам уште во овој дел од расправата дека јас поднесова амандман на членот 2 каде што се определува временскиот рок во кој што оваа комисија ќе има право да ја заврши својата работа. 

Мојот амандман се однесува на продолжување на рокот од првично предложените 10 дена на 20 дена и тоа е врз основа на политичка волја од страна на пратеничката група. Се надевам дека со гласањето, за тоа ќе биде доказ на политичката волја на пратеничката група на ВМРО-ДПМНЕ во насока на усогласување на сите условувања, преусловувања, сите нови, сите стари услови што ги добиваме во овие неколку дена. 

Се надевам дек апратеницит еод опозицијата одговорно ќе пристапат кон оваа работа и заедно со пратениците од владеачкото мнозинство ќе ја утврдат состојбата со избирачкиот список. Не би сакал да дозволиме да се создаде впечаток дека избирачкито список сега е полош од 2008 или полош од 2006 или полош од 2002 година. Напротив, ние со одговорност можеме да пристаиме, врз основа на сите укажувања од страна на меѓународните претставници во Република Македонија . Врз база на одговорната работа на Државна изборна комисија во досегашниот период,  врз база на одговорната работа од страна на Министерство за внатрешни работи и Министерство за правда, дека избирачкиот список во континуитет се подобрува и добива подобра и подобра форма. Тоа е така во континуитет не само во овие 2-3-4 години, туку е така во последните 7-8-9 години. 

Ние сме сведоци госпоѓо Топузовска дека  во последниот период Министерство за правда и Министерство за внатрешни работи, а по барање на Државна изборна комисија спроведоа потемелно прочистување на изборниот список. Да ве потсетам дека господинот Новакоски, како претседател на Државна изборна комисија, а по предлог од страна на СДСМ потврди дек аизбирачкиот список,  од една страна и Државна изборна комисија од друга страна, се комплетно подготвени да спроведат избори во моментот кога Собранието за тоа ќе одлучи. Веројатно и човекот мораше да поднесе оставка, принуден од својата матична партија, токму поради таа изјава. 

Меѓутоа, како и да е, поради тоа што опозицијата на вчерашната средба во Клубот на пратеници побара продолжување на рокот од 10 дена, еве го амандманот со кој што јас предлагам наместо тие 10 дена, да се предложат 20 дена, да бидат 20 дена, онака како што последно беше разговарано на вчерашанта средба во Клубот на пратеници. Се повеќе и секое дополнително условување, сега ние можеме не уште 40, уште нови 40 барања да измислиме денеска, утре уште нови 40, задутре уште нови 40 и тоа ќе оди во недокрај и тоа на секој начин докажува дека всушност, опозицијата нема намера да опстане на барањето за предвремени избори, како што блефираше, туку измислува начин како да ги одложи изборите.

Барањето за да се формира ваква комисија е барање на опозицијата. Барањето да се продолжи рокот од 10 на 20 дена е барање на опозицијата. Ние, само како  парламентарно мнозинство ја спроведуваме волјата на опозицијата. Некој човек од нормалниве европски држави од Запад, да дојде да го погледне, ќе се чуди како е возможно. Но еве, факт е, се обидуваме да не дозволиме проширување на тензијата во македонското Собрание и македонското општество.

Затоа се надевам дека македонскиот Парламент ќе ја прифати и одлуката, ќе го прифати и амандманот за продолжување на рокот. Благодарам.

Трајко Вељаноски: Благодарам.

Госпоѓа Роза Топузова Каревска има реплика, повелете.

Роза Топузова Каревска: Благодарам  почитуван  колега.

Вашата дискусија со три збора може да се окарактеризира: хипокризија, популизам, провокација. Тоа е. Не ни треба ова во овој момент колега. Апсолутно не ни треба.

Немојте да ја подигате тензијата. Вие имате одговорност какво ќе биде нивото на тензија на политичката сцена во Република Македонија.

Велите дека - избирачкиот список сега не е полош (значи ве цитирам) од 2008, 2002 година и т.н. Значи е лош. Не е полош, ама е лош. Па дајте да го направиме добар. Тоа го говориме.

Второ, велите да му верувам на Новакоски.  Новаковски не е предлог на ЛДП. Сега, кому да верувам? На новаковски или на министерот за правда кој пред неколку месеци изјави во Собрание, внимавајте Собрание на Република Македонија,не на улица, не во кулоари, не на прес конференција дека 31 мај е датумот кога ќе бидат прочистени списоците. Кому да верувам сега? И кога веднаш вам ви текна, во еден момент, дека има некое барање, ајде сега прочистен е. Па, како се прочисти така за десетина дена?

Тка немаме длеми. Списокот не е прочистен, меѓутоа добро, ако се согласите да работи некоја комисија, нека провери. Не може да го прочисти во целост, но се знае како тоа се прави.

И сега сакам да ве рпашам, бидејки вие еве се повикувате на 20 дена, дека тоа е договор во Клубот на пратениците. Дали имињата што се од страна на опозицијата се по предлог на опозиционите партии што во овој момент не се присутни во Парламентот, вклучувајки го СДС,  НСДП, потоа Нова демократија, партијата на Мендух Тачи ДПА, и другите, бидејки јас не сум предлог на ЛДП. Ме разбирате? Сега ме интересира дали другите ви ги предложиле овие членови.

До колку не ви ги предложиле, почитуван колега, пак е терање работата со сила. Не може вие да одредите кој од ЛДП ќе учествува во прочистување на списокот или кој од другите партии. До колку тие дале свои предлози, се извинувам, ќе дебатирам за мојот предлог. Благодарам.

Трајко Вељаноски: Благодарам.

Господинот Димоски Илија има контра реплика, повелете.

Илија Димоски: Благодарам.

Госпоѓо Топузовска јас никогаш нема да го спуштам нивото на дебатата како што вие од време на време правите. Зборовите на почетокот од вашата реплика говорат можеби повеќе за вас, односно говорат повеќе за тој кој ги искажал. 

Госпоѓо Топузовска, ние само исполнуваме барања и условувања од страна на опозицијата, со цел да не дозволиме тензија во македонскиот Парламент и Собранието. Опозицијата бараше предврмени избори. Кога ние кажавме прифаќаме предвремени избори, дадоа пет услови. Кога кажавме од тие пет услови 4 прифаќаме,  измислија уште 40 услови. И тие ги исполнуваме и тоа го правиме, амандманот е тоа исполнување. 

Во смисла дали списокот е прочистен или не, госпоѓо Топузовска, ако не верувате, повелете приклучете се на комисијата, заедно ќе утврдиме. Така се градат институции. Се друго е личен интерес дали повторно ќе седите во овие  столчиња или ќе ве нема.

Трајко Вељаноски: Благодарам.

Госпоѓа Поповска Лилјана има збор, повелете.

Лилјана Поповска: Благодарам.

Почитуван господине претседателе, почитувани колеги пратеници, еве, затоа реков...

Трајко Вељаноски: Се извинувам колешке, бидејки доаѓа 14,00 часот, да кажам дек аќе продолжиме да работиме и после 14,00 часот, до Изборнито законик, да ги поминеме точките со одлукиве. Се извинувам.

Повелете.

Лилјана Поповска: Благодарам претседателе,
Нема проблем, нема да бидам ни долга.

Затоа и реков дека состојбата во Парламентот и на политичката сцена не е нормална. Во вакви состојби, во ситуација кога некој се прашува дали се во ред избирачките списоци, во ситуација кога некој надвор од Парламентот ќе тврди и тврди дека не се во ред, сето тоа може да го загрози легитимитетот на изборнито резултат. Тоа е она што нас од ДОМ не  загрижува. Затоа инсистираме на наоѓање начин на помирен начин да се влезе во тие избори. Не во ваква расцепена ситуација. Ние сме расцепени како Парламентот. Оваа празнина овде зрачи. Тоа не е добро. Тоа е она што ме секира.

Инаку, јас му верувам на колегата Димовски дека состојбата со избирачкиот список е подобра. Логично е по толку прочистувања, прегледи и т.н. да биде така. Дека не е полоша, но, дали е подобра и колку е подобра, тука се поставува пеашањето.

Посебно ме збуни колешката Роза Топузова Каревска, не знаев дека таа не знаеле дека била делегирана во Комисијата и дека треба сега да биде предложена, а таа не знае, не се согласила. Ова може да создаде збрка и може да послужи како основа на колегите од опозицијата за нови тези и создавање нови состојби што само  ќе не влечат назад. 

Затоа, по овие дискусии што сега ги слушнав и оваа размена на реплики, јас лично, не знам како треба да се определам. Јас сакам да има Комисија за избирачки список, потребна и е на Македонија Комисија за избирачки список од политички лица кои, и од опозицијата и од власта, за да сите заедно се увериме дека избирачките списоци се во ред дека се добри и спокојно да се оди на избори. Меѓутоа, ако предложените членови не сакаат да бидат членови и утре не се појават во таа Комисија, тогаш ќе се доведе во прашање резултатот на работењето на таа Комисија.

Уште еднаш апелирам да се обидеме, да најдеме начин, некој друг начин за излез од оваа ситуација. Затоа го говорам и ова. Можеби под притисок и на јавноста, едноставно да се врати опозицијата назад и да се воспостави нормален политички дијалог.

Да не заборавиме, за дијалог се секогаш потребни две страни. Доволно е едната страна да одбие и ти да немаш дијалог и покрај најдобрата волја. Но ние, како актуелно мнозинство, да се обидеме уште еднаш да најдеме начин да се дојде до тоа.

Навистина во моментов јас не знам, веројатно ќе треба да гласам воздржано иако како партија, како ДОМ сме извонредно заинтересирани да има добар избирачки список во кој што сите ќе веруваме и на крајот да веруваме на резултатите.

Знаете, збунува фактот, десетина години наназад во политиката имаме една многу интересна ситуација. Кога големите партии се во опозиција здушно тврдат дека избирачките списоци се катастрофа, дека има 100-200 илјади лажни гласачи. Кога ќе дојдат во власта се случувало да тврдат различно. 

Тоа беше ситуација минатиот пат кога СДС беше во власта. Тврдеа дека избирачките списоци се во ред, дека се одлични, на изборите, да речеме пред 2006 година. И, што се случи, тогаш, сегашново мнозинство тврдеше дека не се во ред. Сега имаме прочистување на списоците со 15 илјади гласачи. Добро е што дел се отстраниле, се утврдило дека не се во ред. Меѓутоа, дали се тоа сите непостоечки гласачи? 

Тоа мора да го расчистиме и на крајот резултатот мора да биде таков и процедурата според која ќе се дојде до резултатот да биде таква да можеме сите спокојно да веруваме во неа. Колешката Роза Топузова Каревска ми  внесе комплетен смут. Имав една диксусија во главата, планирав сосема на други работи да ставам акцент, меѓутоа ми внесе смут, морам да кажам, со тоа што тврди дека таа не била консултирана за членство во Комисијата. Благодарам.

Трајко Вељаноски: Благодарам.

Ретко ја користам репликата, но во конкретниов случај земам реплика.

Почитувани колеги пратеници,

Да ве информирам за оваа точка и особено што е збунета, како што кажавте, госпоѓа Поповска Лилјана, да ја доловиме ситуацијата и мислам дека колешакта Роза Топузова ова што ќе го кажам ќе го потврди. Реплика има после мене и тоа е вистината.

Значи, од лева страна, туак каде што има транспаренти „Доста е“, „Избори“ и т.н., меѓу другите барања беше и барањето за утврдување, прочистување на Избирачкиот список. За Избирачкиот список и ние како ВМРО-ДПМНЕ имаме рпетходно барано во 2006 година, па вие гласавте тогаш, ниту се прочисти, ниту се чепна, ниту се направи комисија, ништо не се направи, отидовме на избори, кој доби си доби, одлучи народот и така.

Конкретниов случај сега,  барање беше во декември да се формира анкетна комисија за прочистување на Избирачкиот список. Меѓу другите барања се оформи оваа комисија.

Јас, како претседател на Собранието, секој ден ги повикувам, барем тоа го слушате, го гледавте на телевизија госпоѓо Поповска, секој втор ден државме коордианција. Не доаѓаат. Им испратив писмо во кое што побарав, согласно заклучокот од координација да достават секој од политичките партии, што се на власт и опозиција, да достават свои предлози. Еве, госпоѓа Роза Топузова Каревска ќе ви каже дали јас испратив до нивниот претседател, господинот Јован Мансијевски да испрати лице кое ќе учествува во Комисијата.

Ние, како пратеници, немаме само права. Ако мислиме дека треба да имаме само права и да ги ползуваме само правата, да ги користиме, добро, тогаш да им кажеме на граѓаните. Ние некогаш имаме и обврски. Кога ќе ни се наметнат одредени обврски, да ги сработиме тие обврски. Во конкретниов случај обврска ни е, согласно заклучокот на коордианција да формираме повремена комисија за утврдување на состојбата на избирачкиот список и врз основа на тоа да достави извештај до Собранието и овде да дискутираме. До сите политички партии вклучувајки ја и СДСМ, НСДП, ДПА, ЛДП и Нова демократија да достават свои претставници. Ние не кажавме кого да достават. Кого сакаат, тие можеа. Но, не смееме да бидеме закочени. Ако сакаме да бидеме закочени, институциите да ги закочиме,  целиот систем да го закочиме, тогаш да ги чекаме и да ги молиме. Барем јас сум ги замолил не еднаш, сто пати. Што повеќе да направам да ги натерам да го исполнат она што го имаат како обврска.

Во конкретниов случај, од кај ЛДП немаше предлог. Точно дека немаше предлог. Но ние донесовме заклучок секој кој учествувал на координација или е координатор, во секој случај  не се пратеничка група да го земеме координаторот, некој кој учествувал на координација, госпоѓа Роза Топузова Каревска учествуваше на коордианција и плус јас разговарав со неа, телефонски разговарав со неа да учествуваат, партиципираат. 

А сега, ако некој сака да се закочи процесот и да не учествува, да не партиципира, да вика цело време ајде на избори, ајде да го прочистиме а да не учествува, да не е активен тоа да го нарпави, тоа е веќе друго прашање.

Тоа е госпоѓо Поповска Лилјана. Дали сега ви се разјасни или не, не знам, но тоа е вистината што треба да се долови и пратениците да си ја знаат. Благодарам.

Госпоѓа Лилјана Поповска им аконтра реплика, повелете.

Лилјана Поповска: Почитуван претседателе, навистина ви благодарам на исцрпното образлагање.

Вака како што го кажувате, изгледа логично, прифатливо. Јас ви верувам. 

Меѓутоа интересно е зошто коелшката од ЛДП говореше друго. Јас не знам, таа излезе сега во моментот, не знам за што се работи. Не знам на кој начин таа го толкува сево ова. Меѓутоа, јас ви верувам и ви благодарам што ми ги разјаснивте овие работи.
Трајко Вељаноски: Реплика има госпоѓа Роза Топузова Каревска, повелете.
Роза Топузова Каревска: Значи, сега од 3 минути ќе морам малку да му реплицирам и на претседателот, затоа што немам друг начин, или пак евентуално на процедурално да се јавам.

Почитувана колешке, прво многу често со вас сме имале недоразбирање и несогласувања. Но, навистина во целокупниот овој процес морам да констатирам дека се однесувате доста разумно и конструктивно. Точно е тоа дека имаме празнина и од оваа страна, ама сега имаме празнина и од другава страна ако погленете, па останавте некако многу на промаја и тоа не е добро. Колку да звучи можеби несериозно, но  не е добро. Погледнете ја ситуацијата која што е во Парламентот и во право сте дека мора само со разумни постапки да дојдеме до излез. Колку повеќе се неразумни постапките од било која страна да доаѓаат, дали доаѓаат од власта, или од опозицијата, толку повеќе тонеме во калта, се влошува наместо да се подобрува ситуацијата. Ве молам, значи, не се однесува до вас. Реков, вие се однесувате конструктивно, сакате да помогнете. Но, јас ги замолувам пратениците од ВМРО-ДПМНЕ да не прават дополнителни провокации. Еве, има средба, се дебатира таму, дајте шанса. Вие денеска веднаш ја предлагате оваа комисија. Навистина не ми е јасно. И точно е она што го кажа претседателот. Но, еве да ви кажам и во право е она што го говори, така е, побара од нас да доставиме член на Комисијата. Но, еве го и одговорот до претседателот на ЛДП. Во врска со писмото што ни го доставивте под архивски број тој и тој, значи Либерално демократската партија нема да достават предлог за член на привремената парламентарна комисија за утврдување на состојбата со избирачкиот список од редот на пратениците на ЛДП. Не сакавме да доставиме, не сакавме да бидеме учесници во една работа која што нема да придонесе за смирување на страстите, туку напротив ќе ги подига. За тоа не доставивме. Во оваа комисија мора да членуваат предлози на партиите. Јас ја разбирам добрата волја на претседателот, меѓутоа гледаме дека така работите не одат. Јас она што го слушнав од средствата за информирање, значи, дека може да се договори и партиите ќе си достават свои членови, вон партиска комисија бараат. Дајте ве молам, немојте на сила да ги тераме работите. Ве молам, многу е важен разумот во овој момент на Република Македонија. 

Трајко Вељаноски: Благодарам.

Контра реплика има госпоѓа Лилјана Поповска, повелете.

Лилјана Поповска: Ви благодарам почитувана колешке за пофалбата дека сум разумна. Да, ние од ДОМ сме такви, разумни и реални, затоа и така говорам. Инаку, велите дека сум останала на промаја. Почитувана колешке, знаете дека јас не се плашам ни од силни ветришта, не пак од една мала промаја. Но, мислам дека со репликата не ми одговоривте мене, повеќе некако со претседателот спорите. Така што мислам дека само уште повеќе не збунивте и нас тука и јавноста, испадна како цел серијал ова од различни чекори кои што изгледаат контрадикторни сами во себе. Така што ќе треба навистина да размислиме која одлука ќе ја донесеме на крајот. Благодарам.

Трајко Вељаноски: Благодарам.

Реплика има госпоѓа Силвана Бонева, повелете.

Силвана Бонева: Благодарам.

Почитуван претседателе, повеќе би сакала да дебатирам со колегите од опозицијата кои што во моментов не се во собраниската сала, заради тоа што на нивно барање е оваа точка на дневен ред денес. Нивно барање беше да формираме парламентарна комисија која што ќе ја утврди состојбата со гласачкиот список, па оттаму сакам да одговорам на колешката Поповска дека ВМРО-ДПМНЕ како политичка партија превзеде се со цел да ја врати опозицијата во Собранието на Република Македонија. Беа прифатени речиси сите нивни барања што се во надлежност на извршната и на законодавната власт. Ако немаше добра волја претседателот на ВМРО-ДПМНЕ немаше вчера да го повика на дијалог претседателот на СДСМ и да видиме што е конечно тоа што бараат тие. Знаете дека повеќе од десет часа имавме взаемен дијалог, дека после испорачана тура на барања, прво скоро 20 барања, имавме пауза и секое барање поединечно беше разгледано од страна на ВМРО-ДПМНЕ и дадовме одговори на сите барања, позитивни одговори, прифаќање на нивните барања, јасно дефинирање на Изборниот законик да не се остави ниту најмал сомнеж дека некој сака да манипулира со изборниот процес, уште повеќе со избирачкиот список. Оттаму нашиот повик беше да се вклучи опозицијата во таа комисија која што тие ја бараат да се состави и Парламентот да биде тој што ќе изврши увид во избирачките списоци за сите ние да се увериме дека изборните списоци се прочистени, да нема ни најмал сомнеж, постојано да се вели, вие како што викате, едни кога се во опозиција, други во власт, постојано се обвинуваат дека има 200 илјади мртви души со кои што се манипулира при секои избори. И на вчерашната средба јасно беше укажано од министерката за внатешни работи дека Република Македонија има нешто повеќе од 2 милиони и 400 државјани. Имаме 2 милиони и 100 жители, а имаме милион и 800 граѓани со право на глас кои што се и овде и во дијаспората. И оттаму нашата обврска да гласаат луѓето од дијаспората и да ги допрецизираме одредбите во законот и на барање на опозицијата се што беше побарано од нивна страна беше прифатено се со една цел да нема повторно никаков сомнеж во однос на избирачките списоци. Оттаму ние прифативме секоја политичка партија избирачкиот список да го има, да го провери на терен и да имаат можост до ДИК да даваат приговори, а таа да има можност да одговара по нивните приговори, односно да ги брише оние кои што се, ако има останати од избирачкиот список. Никогаш немало поголемо прочистување на избирачкиот список во ниеден избирачки процес и толкава отвореност на политичките партии како што сега има. И жалам што колегите не се овде, што значи, не сакаат чесни избори. 

Трајко Вељаноски: Благодарам.

Бидејќи е исцршена листата на пријавени за збор, констатирам дека општата расправа е завршена.

Пратеникот Илија Димовски поднесе амандман на член 2 по кој предлагачот не се произнесе.

Отворам претрес по амандманот на член 2, поднесен од пратеникот Илија Димовски.

Го молам предалачот да се произнесе.

Има збор Светлана Јакимовска, повелете.

Светлана Јакимовска: Благодарам претседателе.

Амандманот се прифаќа.

Трајко Вељаноски: Благодарам.

Амандманот се прифаќа и амандманот станува составен дел на предлогот на одлуката.

Предлогот на одлуката го ставам на гласање.

Молам, службите да утврдат точен број на присутни пратеници во салата.

Во салата се присутни 58 пратеници.

Објавувам пауза до 15,30 часот.

(Седницата прекина во 14,17 часот)

(По паузата седницата продолжи со работа во 16,12 часот) 
Трајко Вељаноски: Продолжуваме со работа. 

Ги повикувам службите да утврдат точен број на присутни пратеници во салата. 

Во салата има присутни точно 61 пратеник. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 61 пратеник.Од нив за Предлогот на одлуката гласаса сите 61, воздржани нема, против нема. 

Констатирам дека Собранието ја донесе Одлуката за основање и состав на Повремената комисија за утврдување на состојбата на Избирачкиот список. 

Минуваме на точката 7. - Предлог на одлука за именување на член на Државната комисија за жалби по јавни набавки. 

Предлогот на одлуката ви е доставен. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. 

Бидејќи нема пријавени за збор, констатирам дека општата расправа е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 61 пратеник, сите 61 за, нема воздржани  нема против. 

Констатирам дека Собранието ја донесе Одлуката за именување на член на Државната комисија за жалби по јавни набавки. 

Минуваме на точката 8. - Предлог на одлука за изменување на Одлуката за разрешување и именување на претседател и членови на Одборот за доделување на државната награда „23 Октомври“. 

Предлогот на одлуката ви е доставен. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. 

Бидејќи нема пријавени за збор, констатирам дека општата расправа е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 62 пратеника. Од нив за предлогот на одлулката гласаа сите 62, нема воздржани  нема против. 

Констатирам дека Собранието ја донесе Одлуката за изменување на Одлуката за разрешување и именување на претседател и членови на на Одборот за доделување на државната награда „23 Октомври“. 

Минуваме на точката 9. - Предлог на одлука за разрешување и избор на претседател и членови на Советот за научно културните средби „10 дена Крушевска Република“. 

Предлогот на одлуката ви е доставен. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. 

Бидејќи нема пријавени за збор, констатирам дека општата расправа е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 62 пратеника. Од нив за предлогот на одлулката гласаа сите 61, нема воздржани  нема против. 

Констатирам дека Собранието ја донесе Одлуката за разрешување и избор на претседател и членови на Советот за научно културните средби „10 дена Крушевска Република“. 

Минуваме на точката 10. - Предлог на одлука за разрешување и именување на претседател и членови на Одборот за доделување на државната награда „Мито Хаџи Василев - Јасмин“. 

Предлогот на одлуката ви е доставен. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. 

Бидејќи нема пријавени за збор, констатирам дека општата расправа е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 61 пратеник. Од нив за предлогот на одлулката гласаа сите 61, нема воздржани  нема против. 

Констатирам дека Собранието ја донесе Одлуката за разрешување и именување на претседател и членови на  Одборот за доделување на државната награда „Мито Хаџи Василев Јасмин“. 

Минуваме на точката 11. - Предлог на одлука за избор на претседател и член на Комисијата  за заштита на првото на слободен пристап до информации од јавен карактер. 

Предлогот на одлуката ви е доставен. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. 

Бидејќи нема пријавени за збор, констатирам дека општата расправа е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 61 пратеник. Од нив за предлогот на одлулката гласаа сите 61, нема воздржани  нема против. 

Констатирам дека Собранието ја донесе Одлуката за избор на претседател и член на Комисијата за заштита на правото на слободен пристап до информации од јавен карактер.

Минуваме на точката 12. - Предлог на одлука за огласување именување на членови на Државната комисија за спречување на корупцијата, поднесен од пратеникот Илија Димовски. 

Предлогот на одлуката ви е доставен. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на одлуката да се пријават за збор. 

Бидејќи нема пријавени за збор, констатирам дека општата расправа е завршена. 

Предлогот на одлуката го ставам на гласање. 

Ве повикувам да гласаме. Благодарам. 

Вкупно гласаа 62 пратеника. Од нив за предлогот на одлулката гласаа 61, нема воздржани,  еден против. 

Констатирам дека Собранието ја донесе Одлуката за огласување именување на членови на Државната комисија за спречување на корупцијата. 

Минуваме на точката 13. - Предлог на Закон за изменување и дополнување на Изборниот законик - прво чилтање. 

Предлогот на Законот и извештаите на Комисијата за политички систем и односи меѓу заедниците како матично работно тело и Законодавно-правна комисија  ви се доставени, односно поделени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Има збор министерот за правда, повелете. 

Михајло Маневски: Благодарам. 

Почитуван претседател, почитувани дами и господа пратеници, 

Комисијата за политички систем и односи меѓу заедниците како матично работно тело ја утврди потребата од донесување на Предлогот за изменување и дополнување на Изборниот законик, а Предлогот на законот доби поддршка и во расправата на Законодавно-правна комисија и Комисијата за Европски прашања. 

Познато е дека во 2006 година е донесен изборниот законик, со тоа што практично се кодифицира изборното законодавство. До сега е направена една измена на Изборниот законик во 2008 година и ова е втора измена на Изборниот законик. Практично и со измената во 2008 година и со оваа измена во изборното законодавство се вградуваат препораките на ОДИХР - ОБСЕ што се однесуваат после спроведените парламентарни односно пртседателски и локални избори. Практично со овие измени на Изборниот законик Република Македонија гради изборни правила кои ги задоволуваат највисоките стандарди за обезбедување и спроведување на фер и демократски избори. 

Законот што е пред вас и што е предмет на расправа е донесен во една исклучително транспарентна постапка. Работното тело кое што го подготвуваше Законот, а тоа е таа комисија беше составено од претставници од повеќе меѓународни организации, органи, стручни лица, експерти од различни области и претставници од меѓународни организации, невладини организации и таа Комисија на измените и дополнувањата на изборниот законик работи повеќе од една година. Можам да кажам дека транспарентноста на донесување на измените и дополнувањата на Изборниот законик се состои во тоа што во работниот текст на текстот на изборниот законик, на измените и дополнувањата, беше предмет на јавна расправа во која учествуваа претставници на политички организации, пратеници, стручни лица, експерти од различни области и меѓународни организации. Тоа беше во октомври 2010 година, а после тоа, вградувајќи ги сугестиите и предлозите од таа јавна расправа беше подготвен текстот на измените и дополнувањата на Изборниот законик, кој исто така повторно беше доставен до сите политички партии, до државните органи кои доставија свои мислења и сугестии по текстот на Предлогот на законот, пред да влезе во процедура. Ова е претходна постапка и тоа до 20-ти декември 2010 година. Повеќе партии, повеќе организации и органи доставија мислења, кои се вградени во текстот на Изборниот законик. Тоа значи дека овој законик кој што се носи практично ги вградува највисоките стандарди и би рекол дека измените и дополнувањата претежно се однесуваат во делот на гласањето на државјаните на Република Македонија кои живеат и работат во странство и во однос на изборот на тројца пратеници во изборните единици се предлага изборот да биде според мнозинскиот модел, да биде избран кандидатот кој што добил најголем број гласови од вкупниот број на избирачи кои гласале во еден изборен круг. 

Како ќе се евидентира избирачкото право на граѓаните државјани на Република Македонија кои престојуваат и работат во странство? Евиденцијата за избирачкото право е предвидено за државјаните на Република Македонија кои се во странство, предвидено е барањето за запишување на државјаните во избирачкиот список, заправо дополнување или бришење на податоци кои се доставуваат по електронска пошта преку дипломатско конзуларното претставништво на Република Македонија во странство или директно во државната комисија. Тоа значи дека државјаните на Република Македонија кои живеат и работат во странство, не мора кога ќе се пријавуваат да одат во дипломатско конзуларното претставништво, туку тоа ќе можат да го сторат по електронска пошта директно до дипломатско конзуларното претставништво или директно до Државната изборна комисија. Запишувањето на гласачите се врши врз основа на важечка лична карта или патна исправа.

Законот, исто така предвидува кои лица во странство ќе можат да гласаат согласно измените во Изборниот законик. Значи ќе гласаат лицата кои ќе бидат запишани во посебниот избирачки список и кои ќе се пријават. Меѓутоа, законот пропишува обврска на Државната изборна комисија заради информирање на избирачите. Државната изборна комисија во рок од два дена по распишувањето на изборите да достави извештај до  Министерството за надворешни работи за објавување на јавен повик со кој ќе ги повика државјаните на Република Македонија кои живеат и работат во странство, да можат да се пријават или да извршат увид во избирачкиот список, да се пријават за гласање. Министерството за надворешни работи е должно во рок од три дена да достави известување до дипломатско конзуларните претставништва, а тие се должни да објават јавен повик во едно од трите најтиражни гласила во државата односно во соодветната земја каде што ќе ги повикаат државјаните на Република Македонија да извршат увид во јавниот список и да се пријават, затоа што како што реков, право да гласаат ќе имаат тие државјани кои се пријавиле при вршењето на јавниот увид во избирачкиот список.

Законот предвидува дека известувањето што го доставува Министерството за надворешни работи содржи податоци за видот на изборите на кои се гласа, повик за јавен увид во избирачкиот список, за пријавување за гласање, денот на отпочнувањето и завршувањето на пријавувањето за гласање, денот на отпочнувањето и завршувањето на пријавувањето на гласање, потребните документи, појаснување кој може да гласа и каде се спроведува гласањето.

Исто така законот припишува дека пријавувањето за гласање може да се направи од денот на распишување на изборите до завршување на јавниот увид во избирачкиот список.

Јавниот повик, исто така, покрај во едниот од трите најтиражни гласила во соодветната земја, се објавува и на веб страницата на Министерството за надворешни работи, на Државната изборна комисија и дипломатско конзуларното претставништво.

Посебните изводи од избирачкиот список во кои ќе бидат запишани државјаните на Република Македонија кои се во странство, а кои доставиле пријава за гласање од денот на распишување на изборите до денот на одржување на изборите, тие ќе мора да го остварат своето избирачко право.

Исто така она што е од особено значење е составот на избирачките одбори во дипломатско конзуларното претставништво, а тоа е законот пропишува дека составот на избирачките одбори до дипломатско конзуларното претставништво ќе биде на ист начин како што се составени и избирачките одбори во Република Македонија. Тоа значи претставници од претседател и два члена по случаен избор избрани од редовите на државната и јавната администрација и по еден член од политичките партии на власт и политичката партија во опозиција. Значи, почитувани пратеници можам само да ве известам дека во текстот на предлогот на законот за изменување и дополнување на Изборниот законик што е доставен од група пратеници од СДСМ, практично има само две разлики од оној текст на закон што вие го имате пред вас, а тоа е дека во овој текст од СДСМ се предвидува избирачкиот одбор да биде составен од претседател и по два члена од партиите на власт и партиите во опозиција. Тоа значи враќање на стариот систем што апсолутно не е во согласност и со препораките на ОБСЕ од 2006 година кога практично тоа од преодно решение сега стана решение во законот, бидејќи државата ги спроведува изборите, изборите се спроведуваат од страна на Државната изборна комисија и секако партизирањето на избирачките одбори не е во духот на она што треба да значи функцијата на државните изборни органи, согласно Изборниот законик.

Гласањето во странство се спроведува во дипломатско конзуларното претставништво и во конзуларните канцеларии што исто така е поздравено од ОБСЕ заради тоа што ќе има поголем број на гласачки места каде што граѓаните ќе можат да го остварат своето право.

Во странство е предвидено законот, за разлика од претходниот текст, значи кога се работи за тоа кога подносител на листа на кандидати е група на избирачи, во претходниот текст на законот беше дека тоа може да го сторат 200 избирачи, а сега е предвидено дека тоа можат да го сторат најмалку 1000 избирачи кои ќе соберат потписи од запишаните избирачи во избирачкиот список.

Законот ќе го уредува и прашањето за тоа што се смета под изборна кампања, значи го определува поимот на изборната кампања. Под изборна кампања, согласно законот, се предвидува јавни собирања или други јавни настани организирани од страна на организаторот на изборната кампања, јавно истакнување на плакати, видео презентации на јавни места, изборно медиумско или интернет претставување, дистрибуирање на печатени материјали и јавни претставувања на потврдени кандидати од надлежниот изборен орган или нивните програми.

Познато е дека изборната кампања трае 20 дена и во првиот и во вториот круг на гласање и не смее да трае 24 часа пред денот на изборите и на самиот ден на изборите. Исто така и тоа се препораки што се вградени во Изборниот законик, согласно препораките од ОБСЕ.

Утврдувањето на функциите со медиумското претставување, законот пропишува дека Советот за радиодифузија ќе донесе два правилници и тоа правилникот за однесувањето на радиодифузерите во периодот пред започнување на изборната кампања, тоа е едниот правилник и вториот правилник тоа е правилникот за рамноправен пристап во медиумското претставување за време на изборната кампања. Овие два правилници треба да бидат донесени во рок од 10 дена од денот на влегувањето во сила на законот, така што во законот е предвидено дека овие правилници ќе се објават и во Службен весник на Република Македонија.

Она што е новина во законот тоа е дека радиодифузерите се должни и тоа радиодифузерите и печатените медиуми се должни во рок од пет дена од денот на распишувањето на изборите да утврдат ценовници за платено политичко рекламирање на изборните програми и на кандидатот за учество во изборниот процес. Тоа значи дека во периодот од утврдувањето на ценовниците до започнување на изборната кампања медиумите се должни, пропишува законот, најмалку два пати ценовниците да ги објават во своите програми и во своите печатени медиуми. Тоа значи дека треба да има јавност и транспарентност во тоа какви се тие ценовници. Потоа законот пропишува забрана ценовниците да не можат да се менуваат во текот на изборната кампања. Исто така законот пропишува обврска ценовниците да се достават до Државната изборна комисија, до Државниот завод за ревизија во рок од пет дена од денот на распишувањето на изборите, а радиодифузерите се должни ценовните да ги достават и до Советот за радиодифузија.

Што се однесува до платеното политичко рекламирање, законот точно ги прецизира условите и точно наведува што се смета под платено политичко рекламирање. Нарачателот на политичката реклама треба да биде јасно означен. Радиодифузерите не смеат да емитуваат и стриктно е пропишано во законот, значи платено политичко рекламирање во вести, во посебни информативни програми, образовни програми за деца, преноси од верски, спортски, културни, забавни или други програми. Законот пропишува забрана и не е дозволено учество на малолетници во платено политичко рекламирање, тргнувајќи од тоа дека ние имаме и одредени искуства кои ги имаме од претходните избори и затоа се детализирани одредбите што не, што може и кој се може да нарача и да учествува во тоа платено политичко рекламирање.

Законот точно пропишува обврска, значи кога се работи за анкетирање и објавување на резултати од испитување на јавното мислење. Значи резултатите од испитување на јавното мислење може да се објавуваат најдоцна пет дена пред денот на изборите. Меѓутоа и кога ќе се објави одредена анкета од испитување на јавно мислење мора да биде наведено, при објавување на резултатите точно да биде наведено кој го побарал тоа истражување, кој го платил испитувањето и институцијата што го извршила испитувањето, применетата методологија на истражувањето и структурата на испитаниот материјал во периодот во кој е спроведено испитувањето.

Законот точно пропишува обврска на Советот за радиодифузија да го следи изборното медиумско претставување и програмскиот сервис на радиодифузерите во Република Македонија од денот на распишување на изборите до денот на одржувањето на изборите.

Советот за радиодифузија, како што пропишува законот, е должен да поднесе барање за поведување на прекршочна постапка до колку се повредени одредбите од законот што се однесуваат на почитувањето на одредбите во врска со ова.

Најзначајна новина, би рекол значајни се сите новини, меѓутоа најзначајна новина што е содржана во законот е финансирањето на изборите и финансирањето на изборната кампања.

Познато е дека изборната кампања може да се финансира од чланарина на политичка партија, донација на физичко лице во висина од 5000 евра и тоа што сега е ново, донација од правно лице, во висина од 5% од вкупниот приход од претходната година.

Законот точно пропишува, тоа е една од препораките на ОБСЕ, да се доставуваат периодични извештаи со започнување на изборната кампања, 11-от ден од започнувањето на изборната кампања и по завршување на изборите, а конечниот извештај да биде доставен во рок од 15 дена од денот на завршувањето на изборната кампања. Значи тоа се правила за транспарентност и јавност во финансирањето на изборните кампањи.

Исто така законот пропишува и заштита на избирачкото право од страна на Управниот суд, приговори на учесниците во постапката. Така што во целина се работи за еден закон кој ги задоволува највисоките стандарди за обезбедување на демократски и фер избори. Благодарам.

Светлана Јакимовска: Благодарам и јас.

Има збор госпоѓа Топузова Каревска Роза, повелете.

Роза Топузова Каревска: Благодарам почитувана потпретседателке.

Навистина имав голема дилема дали воопшто да се јавувам за збор и да ги искажувам моите забелешки на Изборниот законик.
 Навистина, почитувани колеги, јас не можам да разберам што се случува во Република Македонија. Сите, сите говориме дека Изборниот закон е правила како ќе се однесуваме на изборите, дека врз основа на тие правила граѓаните ќе се изјаснат и некому ќе му дадат а некому нема да му дадат доверба и на тие што ќе им дадат доверба треба понатаму да ја водат државата. Сега кога говориме за еден ваков значаен акт еден закон кој што многу битен за демократијата кој што ги диктира изборните правила, погледнете ја салата. Навистина од една страна најголемата опозициона партија и помалите опозициони партии кои што го бојкотираат Парламентот, не се присутни тука. Не се тука присутни ниту претставниците на албанската опозиција од ниту една партија. Гo нема, сега веќе и вашиот коалиционен партнер, ДУИ не е присутен во салата и вие упорно на мускули ги терате работите. Навистина не е добро ова што го правите. Очекувам дека ќе покажете повеќе сенс за сериозноста на политичката ситуација во Македонија и мислев нема да ја ставите оваа точка денеска на дневен ред, односно ако веќе не ја симнавте ќе ја оставите, ќе ја поместите подолу. Тоа е едната слика.

Втората слика, вчера цел ден граѓаните кога помислија дека нешто се поместува, дека ќе има дијалог во Клубот на пратениците иако јас не сум за она што е работа на Парламентот таму да се пренесува, но самата порака дека се седна да се разговара е добра порака. Некаде цело попладне до доцните вечерни часови се занимаваа граѓаните 20 барања, две барања усвоени, пет неприфатени, се дебатирало за Изборниот законик, па нешто сте се усогласиле со Социјалдемократскиот сојуз, нешто не сте се усогласиле, зависи која телевезија, различно известуваа. На едните беше се сте прифатиле, на другите не сте прифатиле, мислам на ВМРО-ДПМНЕ и сега денеска Изборниот законик. За што беше  таа забава за народот вчера што се правеше. Навистина не ми е јасно. Не може колеги пратеници со Изборен законик и да е најдобар, без консензус да се оди на избори. Сфатете го, разберете го тоа. Како сега седиме тука еве и повеќе од вас се втор мандат, некои трет мандат и овие три години и основните принципи на функционирање на демократијате не ги разбравте. Си седите, воопшто око не ви трепнува. Си ги изгласавте сите други работи без присуство. Дури денеска и на вашиот коалиционен партнер, си избравте гувернер на Народна банка со ниту еден збор. Барем од вас нешто, еден да станеше и да кажеше добро за човекот, да знаат граѓаните кој ќе биде следниот гувернер на банката. Јас ги гледав стенограмите, кога се избирале гувернери секогаш имало дебата во Собранието. Едни мислат позитивно, други негативно, не е битно. Човекот не дојде ниту на Комисијата за финансирање и буџет да ја претстави програмата ама вас се ви е лесно, си оди возот, си оди караванот, меѓутоа знаете не е добро за граѓаните на Република Македонија. Во името на тоа мислам дека е најдобро овде сега да ја прекинеме дебатата и оваа точка да се продолжи по, дали ќе се усогласувате и понатаму во Клубот на пратениците, ќе се вратат овде пратениците, не знам што ќе се прави, но знам дека вака не е добро. Разберете ме не е добро.
 И сега да не остане еве без конкретни забелешки во првото читање ќе се обидам таксативно да ги набројам. Oсвен ова што го говорев начинот, има и сеуште нерешени прашања во овој Изборен законик. Ставот на ЛДП го знаете, министерот ќе реагира. Точно дека ние не сме за гласање на дијаспората, не е подготвено да гласа дијаспората почитуван министер. Еве ќе ве прашам, не ве прашувам колку чини затоа што знам дека тоа ви побудува некои чувства да почнете со пропаганда како ние сме тие лошите итн, плаќале луѓето данок, нема да ве прашам, нека не знаат граѓаните колку ги чини, нека даваат само пари од своите џебови, нека живеат посиромашно од ден на ден, не треба да знаат граѓаните колку ќе чини гласањето. Ќе ве прашам колку избирачки места ќе има. Дали можете да ми го кажете бројот на избирачките места во дијаспората. Комисијата, викате член 38 како се формираат избирачките одбори и сега овде викате на исти начин ќе бидат формирани и избирачките одбори за дијаспората. Тоа значи дека јавната администрација од овде ќе се испрати на тие избирачки места што сеуште не го знаеме бројот колку ќе бидат и таму ќе одат по 10 луѓе. Тоа ли значи. Јас поинаку не разбирам како. Овде така е начинот. И овде имаме уште нерешени проблеми, јас го кажував примерот. Имаме избирачко место со четири запишани гласачи. Од тие четири во меѓувреме двајца починале и останале двајца. Таму оди комисија од по пет члена, две комисии, 10 луѓе, земаат пари за тоа што одат таму и ги чекаат тие двајца да дојдат на гласање и на крај некаде околу 19,00 часот се појавува еден. Јас не велам на тие луѓе да им се одземе правото на глас, но земете ги компаративните искуства од соседните земји и ќе видите дека избирачко место под одреден број на гласачи на поинаков начин се обезбедува гласањето, дали со подвижна комисија која ќе помине низ неколку места, дали ќе се обезбеди превоз до најблиското гласачко место. Не може, почитувани колеги да имаме десет члена комисија за четири гласачи. Имаме работи кои не се решени во овој изборен закон. Ви велам, дијаспората не е подготвена за гласање. Еве да прифатам, ако повеќето партии мислат дека треба да гласа нека гласа, но не е подготвено. Вие министре кажавте дека до 31 мај 2011 година во целост ќе биде прочистен избирачкиот список, а дијаспората во текот на 2011 година ние ќе ги обучиме дипломатско конзуларните претставништва, како ќе гласаат нашите иселеници во дијаспората и во 2012 година на редовни избори ќе гласа и дијаспората по правила. Сега и тоа го нема. Набрзина се стави да гласа дијаспората, со многу неразјаснети работи. Замислете сега, ваму вели овде гласаме по пропорционален модел, во дијаспората се гласа по мнозински модел. Ако некој од пратениците таму се откаже, не може да биде пратеник, сега таму наново се распишуваат избори. Зошто тие два модели, нели Македонија има пропорционален модел на гласање. Значи многу нејаснотии, недоречености имате во овој закон. Да не одам понатаму, биле внесени сите забелешки од ОДХР и ОБСЕ. Не се внесени. Вие добро го знаете тоа.

Јас нема да го коментирам делот околу составот на избирачките одбори и присуството на партиските членови  меѓутоа, мислам дека тука, проблемот околу целокупната партизација на државата. Инаку, решението да биде јавната администрација е во многу демократски земји. Тоа е добро решение. Но, ако погледнеме што се случува овие денови, се допартозира целокупната админстрација и затоа се губи довербата. Но, сето ова што го говорам, да остане на страна, можеби може и со амандмани да се поправи, се разбира ако имате волја. Но, не може да не знаете многу работи околу гласањето на дијаспората, не ви се јасни министре. Не прашувам уште еднаш колку ќе чини. Нека чини милиони евра, нека чини, тоа е тоа, вие сте одлучиле. Но, треба да знаеме, да има фер и демократски избори како овде, така и во дијаспората. 

Уште еднаш ве молам дајте да не ги лажеме граѓаните. Греота е веќе народот. Вчера, цел ден се договарате, преговарате, се усогласувате и што денеска, пак оди Изборниот законик? Зошто беше целата вчерашна фарса? 

Апсолутно, мислам дека ќе мора малку да се приземјите. Да, имате 61, можете се да изгласате, меѓутоа не е се со сила да се тера. Благодарам.

Светлана Јакимовска:  Благодарам.

За реплика е пријавена госпоѓа Дулиќ Благородна, повелете.

Благородна Дулиќ: Благодарам потпретседателке.

Навистина едно не ми е јасно, ние кои сме тука, кои сакаме да ги разпрешуваме проблемите, кои сакаме да функционираат институциите на државата, кои сакаме да воспоставиме дијалог, што попуштаме и дадовме виза за сите барања што се дадени од страна на оние кои бојкотуваат, наместо ним да им се обратите и да ги прашате од кои причини се во бојкот, мислат ли на државата, сакаат ли државата да ни ја направат некој протекторат или нешто слично, сакаат ли нереди во државата, вие не искаравте нас. Нас не искаравте затоа што сакаме навистина оваа држава да функционира.

Е сега, што да направиме ние? Се им се пружи, се им се даде, се им се овозможи, меѓутоа од нивни теснопартиски и лични интереси ја ставаат во заложба и државата и Собранието и сите нас, вклучувајќи ве и вас. Заради тоа што го слушам вашиот шеф кога на телевизија ги каживаше вашите ставови, кажа, што ни е познато на сите, бојкот на Парламент во Европа не е познат. Тоа е само овде ексклузивитет, во некоја балканска држава и нашиве колеги од СДСМ и нивните партнери.

И сега, во таква ситуација, дали ни препорачувате да ние го затвориме Парламентот, да не функционiраме, да речеме дека не сме способни да имаме држава. Тоа ли сакате да ни кажате? Навистина, не го разбирам, со сите услилби што ги правиме, да ги средиме работите во државата, кога имате еден недоговорен партнер, а граѓаните ги гласале, а не е возможно да се отповикаат поради нашата легислатива, тоа не го дозвлува и на кој начин не ги кажавте патот на кој треба да ги чекаме,  што треба да им дадеме, локумче да им испратиме да дојдат, што да направиме? Се мислам дека од наша страна е преземено и ние сме одговорни и понатаму да настојуваме инститициите на системот на функцинираат.

Те било нелегитимно, или не знам како, еден ист термин превртувате и вака и онака, било легитимно, немалио легитмитет. Што се тие глупости. Каде ги измислија само не знам. 

Светлана Јакимовска: Благодарам.

Контра реплика има госпоѓа Роза Топузова Каревска, повелете.

Роза Топузова Каревска: Благодарам.

Почитувана колешке, јас нема да коментирам и да реплицарам на дел од репликата што беше упатен до СДС. Јас не сум нивен адвокат. Ете и вие сте ги слушнале ставот на нашиот лидер, меѓутоа денеска има многу конкретно барање. Од дневниот ред да се симнат 4 точки. Прво беше тоа.

Вие сметавте дека од нив веќе неколку поминаа. Ќе помине  и ова. И, не само не е присутна најголем дел од опозицијата, туку не ви се приситуни коалиционите партнери. Во прашање е Изборен законик колешке. Се носи со консензус. Јас бев во Парламентот 2006 година и тогаш имаше барање од ВМРО ДПМНЕ. и тогаш се дебатираше. Не е лесно да се донесе Изборен законик.

Затоа повикав на покажување искрена волја. Искрена волја не е ако на сила се носат овие важни и клучни документи.

Светлана Јакимовска: Благодарам.

За реплика е пријавен господинот Ѓорчев Владимир, повелете.

Владимир Ѓорчев:  Благодарам госпоѓо потпретседател.

Госпоѓа Топузова Каревска, мојата реплика ќе биде во делот на вашата дискусија, односно неподготвеноста за гласање на дијаспората. 

Во современите изборни системи критериум дали некој граѓанин ќе гласа или нема да гласа е дали е државјанин на таа држава или не. Не е дали живее во татковина или во странство.

Кога зборуваме за дијаспората, не зборуваме само за дијаспора, за луѓе кои не живеат во Република Македонија, туку зборуваме за луѓе кои го имаат државјанството на Република Македонија. И, дали треба да им се овозможи да се гласа или да не им се овозможи да тие гласаат.

Да ги погледнеме примерите од соседството или други држави. Италија е држава што има голема дијаспора. Италијанците во странство гласаат. Германија е таква. Австралија е таква. Во 2006 година беа изборите за прв пат во Ирак. За прв пат Ирак организираше избори, каде што тие дури и во нивната татковина имаа бегалци, запалени матични книги, евиденција, проблематична архива. Дури ирачката дијаспора можеше да гласа на нивните први парламентарни избори. 

Ако велите дека тие луѓе тука не плаќаат данок, јас би кажал, ајде по таа логика да го востоставиме данокот како критериум за гласање. Па тогаш некој олигарх да гласа по 30 пати, а некој невработен ниту еднаш, затоа што олигархот плаќ поголем данок, затоа што има повеќе имот, а оној кој нема имот, воопшто не треба ни да гласа.

Велите, гласањето во дијаспората ќе чини. Но исто така ќе чинат и изборите во Република Македонија. демократијата чини. Знаете кога немаше трошење на пари за избори, до 1990 година. од 1945 година, до 1990 година, еден денар не беше потрошен на избори. И тогаш државата не трошеше, но луѓето не можеа да глсаат. Значи во тоталитарните системи нема потреба да се трошат пари за гласање.

Но, уште еднаш ќе кажам, првенствен критериум и единствен критериум дали некој гласа или  не е држајванството. А, кога сме веќе и кај данокот најголем избор за девизни средства за Република Македонија се токму дознаките од македонските државјани во странство, во дијаспората, кои ги праќаат тука на своите најблиски. Ние ќе дочекаме 500 Холанѓани кога ќе дојдат во Охрид и добро е што доаѓаат како туристи, ги чекаме со каранфили на аеродром, се радуваме, но истовремено во истата година ќе дојдат  15 илјади луѓе само од Австралија. И не седат тука една недела. Седат месец и пол кај своите блиски. Тие исто така имаат финансиски ефекти.

Уште еднаш, државјанството е критериум и Уставот, се извинувам претседателке само уште една реќеница, Уставот на Република Македонија вели дека секој државјанин на Република Македонија може да гласа и да биде гласан. Ништо не се зборува во врска со местото на живеење. Не смееме да ги дискриминираме граѓаните кои живеат во странство. Благодарам.

Светлана Јакимовска: Благодарам.

Контра реплика има госпоѓа Роза Топузова Каревска, повелете.

Роза Топузова Каревска: Благодарам.

Не знам за вас почитуван колега, ама јас на аеродром не чекам никого со каранфили, особено не туристи. Единствено ја пречекаувам мојата ќерка која има македонски пасош, а живее во туѓа земја, која ќе дојде на денот на изборите да си гласа овде. Нејзе ја пречекувам. За вас не знам.

Понатаму, почитуван колега, говоревте за едноумието, е па, тоа е денеска. Зошто денеска така ми заличува салата? Уште јас да не сум, навистина убаво ќе си живеете и среќно, си избирате гувернер, со гласате, никој ништо не кажува, ниту еден збор,  си гласате за ДИК, мислам немавте мнозинство инаку и тоа ќе ги направевте. Навистина, поголемо едноумие не знам  дали постои од 1990 година па наваму. 

Околу дијаспората, на многу прашања не добив одговор од министерот. Ниту за избирачки места, ниту колку ќе чини. Не, не е подготвен теренот за гласање на дијаспората. Благодарам.

Светлана Јакимовска:  Благодарам.

Има збор госпоѓа Лилјана Поповска, повелете.

Лилјана Поповска: Благодарам почитувана госпоѓо заменик претседателке, почитувани колеги.

Ќе зборувам сосема реално и разумно, како што мислам, еве и колешката пред малку ме пофали дека зборувам на таков начин.  

Мислам дека имаме пред нас еден солден текст на Изборниот  законик и текстот ги опфаќа сите оние аспекти за кои што многу пати сме дискутирале и што значат подобрувње на состојбите. За  мене е сосем прифатливо да има во избирачките одбори  луѓе од администрацијата.  Јас не сум наивна, јас сум свесна дека тука може да се провлечат луѓе  кои се  политички обоени  и може да  има одредена прострасност. Меѓутоа  како решение  мислам дека е добро на долг рок  да бидат  во избирачките одбори луѓе од   администрацијата. За тоа сме се залагале   години наназад како политичари. Значи ако веќе еднаш сме се залчагале  еднаш, два пати, три пати, ајде сега  кога дошло да не го плукаме да не го отфрламе. Ова важи за колегите од опозицијата независно  дали се  присутни или неприсутни во Парламентот,  меѓутоа треба да се признае дека тоа е нешто што  сме го барале  пред многу многу години со колеги со кои сме биле заедно  во  некој парламентарен состав. 

Инаку, што се однесува до гласањето на дијаспората, во мое име и во име на ДОМ јас можам да  кажам  дека тоа е одлична работа и тоа е елемент што посебно го поздравуваме. Како ДОМ сме се залагале  уште ид самиот почеток за посебен третман на Македонците коим живеат во  соседните земји и на граѓаните иселени  од Македонија кои се дел  од нашата дијаспора.  Тоа е дел од демократските придобивкаи, тоа е дел од реалното  прифаќање на еден глобален ои глобализиран свет,  каде што нема речи си народ, нема речи си земја  што нема свои делови од етничкото тело  или свои делови од граѓанството  кои живеат надвор. И не е фер  да нема поврзаност на тие делови заедно, барем   преку процесот на гласање. Затоа што на тој начин се овозможува духовно заедништво на народите и на државите. Тоа е оној современ концепт на глобалниот свет што последниве децении се пропагира секаде и тоа е она што функционира. Глобалниот свет подразбоира дека луѓето се движат, има отворени граници, сите се бориме за што повеќе отворени граници и нормално е дека не треба тие луѓе, ако тргнат од својата земја и ако се одделат од својот матичен народ, надвор да се чувстуваат сосема осамени и изгубени. 

Човек има некоја психолошка потреба да почувстува поврзаност со своие блиски, со своите роднини, комшии онаму каде ги оставил. Затоа, гласањето на дијаспората е најдобар можен начин, барем таа елеменатарна нишка, граѓанска, човечка, национална, да може да се оствари. Затоа реков од мое име и  од име  на ДОМ силно го подржуваме оној дел на Изборниот закон каде се предвидува гласање на дијаспората.

Јас сум свесна дека тука не сме сосема уште средени со маханизмите. Тоа е така. Меѓутоа мора еднаш да се почне. Многу одамна, многу колеги и овде присутни и некои неприсутни во Парламентот се залагаме за гласање на дијаспората. Значи независно дали сум била во позиција, во опозиција секогаш тоа ми била една  силна, силна заложба во која сум верувала дека е за доброто, дека е прво демократско право, второ дека е за доброто  на овој народ и оваа држава. Значи, тоа е нешто што навистина го поздравувам и верувам дека ќе даде добри резултати. 

Она што ќе се покаже како недостаток, веројатно ќе треба да се покаже на следни изборни циклуси. 

Инаку, нема да биде совршено, претпоставувам гласањето на дијаспората, меѓутоа нека почне. Да дадеме шанса за да можеме да видиме каде се треба да го доработуваме. 

И знаете што, мислам дека тие тројца или колку беа членови од дијаспората што треба да бидат наши колеги во Парламентот, нема суштински битно да ги изменат соодносот помеѓу позиција, опозиција или распределбата на гласовите меѓу партиите. Но, многу битно ќе го изменат нашиот однос како држава, како Македонија кон нашите сонародници, кон нашите сограѓани кои биле поранешни, кои сега живеат надвор  и тоа е многу побитно отколку она, совршенството во спроведувањето на овие први избори на дијаспората. Тие се, внимавајте, историски избори на дијаспората. И мислам дека, ако така ги погледнеме, тогаш веќе ќе сфатиме  дека и тие ситни несовршенства, што можеби ќе се појават, нема да бидат грев и мислам дека ќе треба да ги примиме со добра волја. 

Инаку, само да кажам дека, што се однесува до Изборниот  законик, мене ми е жал зошто не се осмеливме да одиме со отворени изборни листи. ДОМ како партија, како Зелена партија посебно на ова инстистираше и во  повеќе наврати јавно сме се произнесувале за тоа. Знаете дека имаше анкети  од МОСТ, и од  секаде, имаше голем семинар, конференција на таа тема и ние сметавме дека е добро да има отворени изборни листи. Јас првин самата не се плашам  да одам на отворена изборна листа и мислам дека секој политичар кој  совесно си ја врши својата работа не треба да се плаши од тоа. 

Свесна сум дека  и тука има некои проблеми во системите, во функционирањето итн., меѓутоа генерално треба да размислиме во некој следен изборен циклус да одиме и во таа насока. Тука се поставува прашањето за застапеноста на жените, на помалку застепениот пол, нели, во случајов. Но и тука има решение каде што може да се комбинира и квота и отворена изборна листа. Така што имаме одговор и на тоа прашање. Значи јас во никој случај не би се согласила, ниту ние како Зелена партија каде што еднаквите можности правата на мажи, жени, лица со посебни потреби и сите други категории ни се во врвот на приоритетите, не би се согласила да одат отворените листи на штета на учеството  не жените во Парламентот. Но има примери, има модели каде што и тоа може да се надмине и да има ем отворена изборна листа, ем да има обезбеденост на одредена квота, позитивна родова за жените и за мажите. 

Исто така морам да кажа дека ни останува за размислување во некоја следна прилика да видиме што би значело гласање на една изборна единица. Веројатно ќе остане и тоа за некоја следна прилика со оглед на сите околности, со оглед на тензичноста на состојбиве и немањето можност и време на еден нормален начин да го завршиме овој пратенички мандат и мандатот на ова Собрание. Но, би требали и на тоа да се размисли затоа што можеби и тоа е начин каде што ќе може да има најмалку растур, посебно за партиите кои што не се од првите две, три партии по големина. Но тоа останува за некој друг пат.  

Значи, генерално земено кажав, бидејќисе обидувам  да се придржувам за тој реален и разумен пристап, во оваа ситуација ќе го подржам овој Изборен  законик и мислам дека дава солидна основа за добро спроведување на изборите.  

Имам други забелешки кои што ги кажав во утринската расправа, ќе имам веројатно и други  што ќе ги кажам во друга прилика, но во самиот текст на Законот е солиден и јас можам слободно да го гласам и тоа ќе сторам. Благодарам.
Трајко Вељаноски: Благодарам.

Госпоѓа Роза Топузова Каревска има реплика, повелете.

Роза Топузова Каревска: Благодарам претседателе.

Почитувана колешке, во целост го почитувам вашиот став. Вие говоревте дека сте за гласање на дијаспората. Иако ние имаме поинаков став, јас го почитувам тоа. Меѓутоа, бидејки не добив одговор од министерот, можеби вие ќе можете да ми одговорите, колку избирачки места ќе има во дијаспората? Јас не гледам овде во законот, значи, не е дефинирано, не е кажано ниту во образложението колку избирачки одбори од овде ќе одат таму. Значи, колку тоа ќе чини не заради нешто друго, имаат право пратениците да знаат. Сите овие прашања се логични. Едно е да се има желба да се гласа, друго е да бидат средени овие работи. Дали сите граѓани државјани на Република Македонија ќе имаат можност и таму да гласаат, каде ќе бидат избирачките места, на колкаво растојание ќе бидат? Има многу прашања што уште не се одговорени. Ќе кажете, ајде да почнеме, па ќе ги решаваме работите. Јас сметам дека може така да се дискутира, ама ако нас ни се решени 70% до 80% од проблемите, па ајде другите ќе ги решаваме во од, иако тоа не е мала бројка. Значи, имаме нерешени прашања. И зошто таму мнозински модел, а не пропорционален? Јас апсолутно поддржувам, ЛДП беше прва која што излезе и кажа, отворени листи. Доста е веќе  партиските лидери да одредуваат кој на кое место ќе биде. Треба да градиме внатре партиска демократија пред се ако сакаме да се кажуваме како демократска земја. Нека граѓаните сами одлучуваат и оној од Битола, Велес, Струмица, Гевгелија, Гостивар, Тетово, кој ќе ги претставува во Парламентот? Тие ќе си го заокружат оној што мислат дека до сега добро работел, или пак добро ќе работи. Значи, така и пратениците ќе бидат поодговорни кон своите гласачи, а не поодговорни кон својот лидер. Таа заложба апсолутно стои. И сега наместо да дебатираме околу тие работи да ги решаваме во име на демократијата, исто и Македонија е една изборна единица, ние се враќаме во дијаспората на мнозинскиот модел. Па и таму истиот модел може да се спроведе. Замислете колку ќе биде тоа демократски, пропорционален модел со отворени листи. Значи, говориме за многу суштински работи кои што требаше овде да се дебатираат. И на крај пак ќе кажам, начинот на кој што се носи не праќа добра порака. Благодарам.

Трајко Вељаноски: Благодарам.

Госпоѓа Лилјана Поповска има контра реплика, повелете.

Лилјана Поповска: Благодарам почитуван претседателе.

Ви благодарам колешке за репликата. Значи се согласуваме во добар дел од ставовите. Јас исто така, кажав, отворените листи за мене и за колегите од ДОМ не се апсолутно проблем. Ние на тоа инсистираме веќе неколку години и се надевам дека на некои следни избори до тоа и ќе дојде. Јас не се плашам лично од отворени листи, тоа сум го кажала многу пати. 

Инаку, во врска со организирањето на дијаспората немам дилема дека е добро да почне да гласа дијаспората. Реков, тоа е историски настан и ќе бидат историски избори за дијаспората, а овие избори ќе не стимулираат да се организираме подобро и да ги евидентираме нашите сограѓани, сонародници што живеат надвор, а на тој начин да ја зајакнеме и земјата, затоа што врските со иселените само ќе не зајакнат нас внатре. Така што сепак, и покрај сите забелешки останувам на тоа дека е добро да гласа дијаспората. Благодарам.

Трајко Вељаноски: Благодарам.

Господинот Владимир Ѓорчев има реплика, повелете.

Владимир Ѓорчев: Благодарам претседателе,

Се работи за следново. Имотот и данокот во врска со гласањето, или негласањето како што некои заговараат бил критериум во Англија во 17-от и во 18-от век. Значи, во 17-от и во 18-от век англиската олигархија за да се заштити себе си носи закони  и едити преку кои што велат дека било кој кој што нема под 200 акри земјиште, не можат да гласаат. И можат да гласаат само тие кои што имаат над 200  акри земјиште. И на тој начин така можеле да гласаат само оние кои што биле  крупни земјопоседници, оние што биле лордови, оние што биле грофови, оние што биле благородници, а обичните луѓе не можеле да гласаат. Така што мислам дека се работи за принципиелен став наспроти ставот на сите оние кои што сметаат дека дијаспората не треба да гласа. Клучен критериум е државјанството на Република Македонија  и Уставот не предвидува дискриминација врз основа на местото на живеење. Благодарам.

Трајко Вељаноски: Благодарам.

Има збор господинот Кенан Хасипи, повелете.

Кенан Хасипи: Благодарам претседателе.

Почитуван претседателе, почитувани минситри, почитувани пратеници, 

Да бидам искрен денеска лично мислев бидејки расправаме за  Изборниот законик кој што е алфа и омега на демократијата на една држава, дека во клупите ќе ја видам и опозицијата, дотолку повеќе што колку е демократичен еден Изборен законик толку се проценува дека и постои демократија во соодветната држава. За жал, и покрај бројните повици на претседателот на Собранието на пленарните седници, на претседателите на комисиите и на комисиските расправи и после вчерашната средба со премиерот, за жал опозицијата не дојде за да поразговараме по Изборниот законик и за да го усогласиме за да можеме да одиме на избори кои што по сите нишани ќе беа фер и демократски. Само да потсетам дека Изборниот законик е донесен 2006 година, во меѓувреме во 2008 година одредени препораки од ОБСЕ и ОДИХР беа инкорпорирани во законот. Сега повторно се инкорпорираат најголемиот дел од препораките на ОБСЕ и ОДИХР и тоа се одвиваше морам да признаам по една постапка која што беше транспарентна од едноставна причина што работната верзија на законот беше доставена до сите политички партии и сите имаа време и можности да ги искажат свите мислења околу Изборниот законик. Инаку, Изборниот законик , ќе се осврнам на неколку елементи.

Прво, на елементот на гласањето на дијаспората преку бројни одредби поблиску се определува на кој начин и кој и како ќе гласа од дијаспората, начинот на пријавувањето, составот на избирачките комисии и т.н. Имајки го во предвид она што го кажува текстот можам слободно да речам, можеби ќе биде и одговор за госпоѓата Роза Топузова Каревска, ќе имаме толку избирачки места барем според Законот колку што имаме ДКП претставништва. Значи, гласањето ќе биде во дипломатско конзуларните претставништва. Република Македонија е мала држава со скромни финансиски можности. Ние ја имаме таа мрежа на  ДКП што ја имаме. Ако некој очекува дека во сите држави во светот ќе имаме ДКП, тоа не е вистина, тоа не е можно, тоа не значи дека ќе се одлага гласањето на дијаспората се до оној момент кога во  сите држави во светот ќе имаме дпломатско конзларни претставништва . Ваков луксуз го немаат и многу помоќните држави од нас. Меѓутоа мораме еднаш да почнеме и да им го дадеме правото на иселениците  кои што имаат македонско државјанство да го искористат правото на глас како што  го имаат правото  резидентните граѓани во државата. Значи, ако некој очекува дека ќе биде идеално, не треба тоа да го очекува, меѓутоа дека мораме еднаш да почнеме, да им го дадеме ова право на нашите сограѓаниво странство да имаат право да гласаат, да почнеме, да видиме со какви предизвици ќе се соочиме, кои ќе бидат слабостите за да можеме во тек на наредните дизајнирања на Изборниот законик да го имаме и тоа во предвид за да им овозможиме на нашите граѓани во странство да го уживаат тоа право. Инаку, она што за мене е многу битно во Изборниот законик што јасно го дефинирав поимот што е изборна кампања и ког апочнува и завршува изборната кампања. Ако се сеќавате на претходните избори имаше многу критики дека многу порано одредени политички субјекти почнале со изборна кампања, одредени активности на политичките партии беа оквалификувани како дефакто почеток на изборна кампања. Со овој закон јасно се дефинира што е изборна кампања, кога почнува и кога завршува, така што верувам дека ќе немаме проблеми по тоа прашање.

Исто така, многу е битно што со овој закон се допрецизира финансирањето на изборната кампања со прецизни суми, со тоа кој може да биде и во колкав износ донатор, како што стои во Изборниот законик на почетокот единаесетиот ден на кампањата, на завршувањето на изборната кампања треба да се доставува финансиски извештај за да можеме да имаме што потранспарентно финансирање на изборниот процес. И она што е по мене многу битно, односот на медиумите кон учесниците во изборната кампања, за разика од досегашните избори каде што одредени политички субјекти беа привелигирани од страна на медиумите, овој пат јаснос е прецизира дека Советот за радиодифузија мора да издаде одредени правилници и тоа правилник на почетокот на кампањата и еден  правилник со кој што ќе се овозможи рамномерен пристап на сите политички субјекти до медиумите, се разбира електронските и печатените. Тоа е многу битно бидјеки со тоа им се дава шанса и на помалите политички субјекти активно да партиципираат во презентирањето на своите програми и она што е изборен процес. 

На крај ќе се осврнам на едно прашање кое што за жал, никој овде не го покрена, а прашањето веќе десетина години наназад се поставува од страна на помалите етнички заедници. Тоа е рпашањето околу изборните квоти, или гарантираните места за помалите етнички заедници.Уште пред 2000 година беше покрената оваа иницијатива, исто така, иницијативата зеде замав во 2006 година и тогаш со барањето на помалите етнички заедници помина низ владина процедура, дојде во собраниска процедура и тка беше блокирана со неколку илјади амандмани од страна на ДУИ и се разбира со логистичка поддрка од страна на СДСМ. После тоа се направија неколку обиди да дојде на дневен ред ова прашање. Тоа беше предлогот од страна на Анита Кипаризовска Крстевска прашањето околу гарантираните места повторно да се разгледа во Собранието и двата последни обиди на СДСМ ова прашање да дојде на дневен ред. За жал, последната нивна иницијатива по својата суштина, по својата содржина е далеку антиуставна, бидјеки со нивното предлагање да се дадат 10 гарантирани места за помалите етнички заедници, но под услов да им се одземе правото да гласаат по принципот на двојно гласање, дефакто е антиуставна категорија од едноставна причина што Уставот е јасен во кои ситуации се гласа по принципот на двојно гласање и посебно вели, дека по прашањата кои што задираат во јазичниот, културниот, образовниот и етничкиот идентитет на помалите етнички заедници се применува принципот на двјно гласање. Значи, им се дава право да бидат бројно попретставени во Собранието на Република Македонија, но со предлогот им се одзема право да одлучуваат по прашања кои што директно задираат во нивниот јазичен, културен, верски, образовен и етнички идентитет. Мислам дека ова прашање е суштинско за да овозможиме Собранието да претставува реална слика на мултиетничкиот карактер на државата. За жал, денеска над 12% од анселението во Република Македонија не е доволно претставено во Собранието на Република Македонија и мислиме дека со тој предлог ќе овозможиме сите заедници наброени во Уставот на Република Македонија да имаат свои претставници во највисокиот законодавен дом на државата. Се разбира, дека ова прашање подразбира поширок консензус на сите политички партии. Според информациите што ги имам ДУИ сеуште има резерви околу прифаќањето на овој предлог. ВМРО-ДПМНЕ изразува желба, меѓутоа таа желба мора да  биде усогалсена и да се обезбеди поширок консензус во рамките на партиите кои што се парламентарни и имаат  свои претставници во ова Собрание. Јас се надевам дека до фазата на второто читање со меѓусебно усогласување можеби ќе најдеме решение за ова прашање, со тоа што ќе им овозможиме на помалите етнички заедници да имаат поголем број на претставници во Собранието на Република Македонија и на тој начин да имаме реален приказ на мултиетничкиот карактер на државата и во рамктие на законодавниот дом на државата. Мислам дека вака конципиран Изборен законик со корекција на овој дел, во делот на гарантирани квоти за помалите етнички заедници е добра основа за да имаме фер и демократски избори. Јас мислам дека со мали амандмански корекции можеме при второто читање да имаме еден многу добар закон и врз база на тој закон да имаме фер и демократски избори. Благодарам.

Трајко Вељаноски: Благодарам.

Госпоѓа Роза Топузова Каревска има реплика, повелете.

Роза Топузова Каревска: Благодарам почитуван претседателе.

Почитуван колега, за жал, на оставените прашања до сега ниту од министерот, ниту од колегите не добив одговор. Вие барем се обидовте делумно да ми одговорите колку избирачки места ќе има и ми рековте, онолку колку што има ДПП-а Македонија. Тоа го знам. Меѓутоа, ве прашувам колку се тоа? Треба и граѓаните да знаат, 20, 30, 50, 60. Јас имам некоја бројка која што ми е позната, но очекувам вие да ја кажете како дел од парламентарното мнозинство. И сега велите, ајде да почнеме, има недостатоци, не е се средено, ама ајде да почнеме. Организирана држава почитуван колега, не вели, ајде да почнеме, туку дефинира правила по кои што ќе се одвива гласањето во дијаспората, донесува закон и тој закон мора да се почитува и тие правила со јасно воспоставени норми и правила на игра. Не може сега, имаме желба, ништо не е сработено, или сосема малку е сработено, ајде да почнеме. Па каде не води тоа? Апсолутно  никаде не не води и не е добро. Јас очекував дека повеќе внимание ќе потрошите во вашиот говор за етничките заедници, за квотите. Сега говорите дека тогаш ДУИ и СДСМ ги блокирале. Па еве сега ДУИ е ваш коалиционен партнер, СДСМ не е во салата, вие си ги носите законите воопшто око не ви трепнува. Ајде излобирајте, дајте ставете ги квотите, или зошто не не  поддржите нас со мислењето, ако веќе не може квоти, една изборна единица Македонија, па сите да излеземе на мегдан, так аи помалите етнички заедници нема да треба да бидат зависни од големите партии и секогаш да бидат заедно со нив на избори, туку да освојат онолку гласови колку што навистина имаат доверба од народот. Можеби вие ќе добиете и повеќе од 2, 3 пратеници, можеби и 4. Зошто да не бидете претставени токму вашата партија со оној број колку што е и процентот на турското население во Република Македонија. За тоа очекував дека ќе говорите, а не за некои работи кои што навистина и вие до крај не ги знаете. Знаете дека овие ДКП-а се некаде на растојание скоро еднакво како да дојдат до Македонија и тука да гласаат и такви растојанија постојат. Тоа се големи земји Америка, Австралија и т.н. Ве молам, немојте само да говорите дека се е подготвено, се е добро, ајде да одиме на избори и ќе биле фер и демократски.

Трајко Вељаноски: Благодарам.

Господнот Кенан Хасипи има контра реплика, повелете.

Кенан Хасипи: Госоѓо Роза, би било илузорно да се очекува во Изборниот законик да се набројуваат сите дипломатско конзуларни претставништва што ги имаме во светот. Тие се 5о и неколку на број, вклучувајки ги амбасадите и конзуларните рпетставништва. И сега таксативно да се набројуваат во Изборниот законик  е нерпимерно и не знам колку правно опстоиво. Меѓутоа, ја имаме таа мрежа што ја имаме, бидете сигурни дека и други многу помоќни држави немаат дипломатско конзуларна мрежа во сите држави во светот. Според тоа , ако се оди дека си ги ставаме нашите иселеници во неравноправна положба, бидјеки немаме секаде дипломатско конзуларни претставништва, дека тоа скапо ќе не кошта, тоа не се аргументи ние да се откажеме од оваа идеа да не им го дадеме тоа право. А што се однесвуа до изборниот модел, јас колку што знам, вие имате еден против уставен предлог, вие барате 90 пратеници да брои Собранието. Меѓутоа, за да тоа го направиме прво треба да го смениме Уставот, затоа што Уставот  вели дека Собранието брои 120 пратеници.

Трајко Вељаноски: Благодарам.

Пратеникот Трајанов Павле има реплика, повелете.

Павле Трајанов: Благодарам.

Почитуван претседател, почитувани пратеници, мислам дека 20 години сите политички партии заговаравме дека ќе обезбедиме законски услови за да гласаат нашите иселеници, значи дијаспората и мислам дека доста е направено,за да се обезбедат и правни, но и технички и други услови за да можат да гласаат иселениците. Мислам дека со тројца пратеници нема многу големо влијание да имаат во донесувањето на клучните одлуки во државата, но сепак ќе бидат присутни, затоа што според проценките тие наши иселеници 1,3 милијарди евра имаат дознаки, 1,3 милијарди евра доставуваат во Република Македонија. Тоа е една значителна финансиска сума што би можело да биде клучна за надминување на социјалните состојби во државата. Инаку, се согласувам бидејќи почитуваната Топузова Каревска повеќе пати земаше збор, практично не остана некое прашање што не е расправано, значи сум за тоа да има една изборна единица. Мислам дека тоа е моделот, пропорционалниот модел кој обезбедува и објективност и можност сите политички партии да си ги измерат силите, вклучително и помалите етнички заедници, така што сите можности се отворени, ќе имаме можност да доставуваме амандмани и се надевам и опозицијата предводена од СДСМ во вториот дел, во второто читање ќе се вклучи со конкретни амандмани со цел да донесеме закон кој ќе гарантира фер и демократски избори. Благодарам.

Трајко Вељаноски:  Благодарам и јас.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за политички систем и односи меѓу заедниците како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на изборниот законик е прифатлив и може да се даде на натамошно односно второ читање.

2. Овој заклучок заедно со стенографските белешки од седницата на Собранието да се достави до Комисијата за политички систем и односи меѓу заедниците и Законодавно правна комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 62 пратеника. Од нив за предложениот заклучок гласаа 61 пратеник, воздржани нема, еден против.

Констатирам дека Собранието го усвои предложениот заклучок.

Минуваме на точка 14 -  Предлог на закон за изменување и дополнување на Царинскиот закон – прво читање
Предлогот на законот и извештаите на Комисијата за финансирање и буџет како матично работно тело и Законодавно правна комисија и Комисијата за европски прашања ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за финансирање и буџет како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Царинскиот закон е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за финансирање и буџет и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 61 пратеник, сите 61 гласаа за, нема воздржани, нема против.

Констатирам дека Собранието го усвои предложениот заклучок.

Минуваме на точка 15 -  Предлог на закон за изменување и дополнување на Законот на данок на добивка – прво читање
Предлогот на законот и извештаите на Комисијата за финансирање и буџет како матично работно тело и Законодавно правна комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за финансирање и буџет како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за данокот на добивка е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за финансирање и буџет и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 61 пратеник, сите 61 гласаа за, нема воздржани, нема против.

Констатирам дека Собранието го усвои предложениот заклучок.

Минуваме на точка 16 -  Предлог на закон за изменување и дополнување на Законот за супервизија на осигурување – прво читање
Предлогот на законот и извештаите на Комисијата за финансирање и буџет како матично работно тело и Законодавно правна комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за финансирање и буџет како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за супервизија на осигурување е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за финансирање и буџет и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 61 пратеник, сите 61 гласаа за, нема воздржани, нема против.

Констатирам дека Собранието го усвои предложениот заклучок.
Минуваме на точка 17 -  Предлог на закон за изменување и дополнување на Законот за задолжително осигурување во сообраќајот  – прво читање
Предлогот на законот и извештаите на Комисијата за финансирање и буџет како матично работно тело и Законодавно правна комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за финансирање и буџет како матично работно тело и Законодавно правна комисија и расправата на седницата на Собранието, на Собранието му предалгам да го усвои следниот заклучок:

1. Предлогот на законот за изменување и дополнување на Законот за задолжително осигурување во сообраќајот е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за финансирање и буџет и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 61 пратеник, сите 61 гласаа за, нема воздржани, нема против.

Констатирам дека Собранието го усвои предложениот заклучок.
Минуваме на точка 18 -  Предлог на закон за изменување и дополнување на Законот за финансирање на единиците на локалната самоуправа  – прво читање
Предлогот на законот и извештаите на Комисијата за финансирање и буџет како матично работно тело и Законодавно правна комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за финансирање и буџет како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за финансирање на единиците на локалната самоуправа е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за финансирање и буџет и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 61 пратеник, сите 61 гласаа за, нема воздржани, нема против.

Констатирам дека Собранието го усвои предложениот заклучок.

Почитувани пратеници, од страна на министерот  сум замолен бидејќи точките  58 до 66 се од Министерството за финансии, што  се закони во второ читање, да ги поминеме сега.

Предлогот  да се разгледаат прво точките од 58 до 66 го ставам на гласање.

Ве повикувам да гласаме.

Вкупно гласаа за предлогот 59 пратеници, сите 59 гласаа за, нема воздржан, нема против.

Констатирам дека предлогот е прифатлив.

Минуваме на точка 58 -  Дополнет предлог на закон за изменување и дополнување на Законот за спречување на перење на пари и други приноси од казниво дело и финансирање на тероризам – второ читање
Дополнетиот предлог на законот на Комисијата за финансирање и буџет како матично работно тело и Законодавно правна комисија ви е доставен.

Врз основа на член 156 став 1 од Деловникот на Собранието на второто читање на седницата на Собранието се води претрес само по членовите 1 и 9 што се изменети со амандмани на работните тела.

Отворам претрес по членовите 1 и 9 од Дополнетиот предлог .

Ги повикувам предлагачот и пратениците кои сакаат да говорат по членовите 1 и 9 да се пријават за збор. Благодарам.

Бидејќи нема пријавени за збор, констатирам дека претресот по членовите 1 и 9 е завршен.

Врз основа на член 156 став 2 од Деловникот на Собранието  за седницата на Собранието не се поднесени  амандмани на Дополнетиот предлог на закон.

Поради тоа што Собранието не усвои ниеден амандман на дополнетиот предлог врз основа на член 162 од Деловникот на Собранието преминуваме на гласање по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  60 пратеници. Од нив за Предлогот на законот гласаа  сите 60, нема воздржани, нема против.

Констатирам дека Собранието го донесе Законот за изменување и дополнување на Законот за спречување на перење на пари и други приноси од казниво дело и финансирање на тероризам.

Минуваме на точка 59 -  Предлог на закон за изменување и дополнување на Законот за даноците на имот  – второ читање
Извештаите на Комисијата за финансирање и буџет како матично работно тело и Законодавно правна комисија на Собранието на Република Македонија  ви е доставен.

Комисијата за финансирање и буџет како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Ве известувам дека врз основа на точка 1 од Амандманот 16 од Уставот на Република Македонија и член 11 став 3 од Законот за Комитетот за односи меѓу заедниците овој закон се донесува со мнозинство гласови од присутните пратеници кои припаѓаат на заедниците кои не се мнозинство во Република Македонија.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  61 пратеник. Од нив за Предлогот на законот гласаа  сите 61, нема воздржани, нема против.

Ги молам пратеници кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме.

Вкупно гласаа 5 пратеника, сите 5 за, нема воздржани, нема против.

Констатирам дека Собранието го донесе Законот за изменување и дополнување на Законот за даноците на имотот.

Минуваме на точка 60 -  Предлог на закон за изменување и дополнување на Законот за Централен регистар  – второ читање
Извештаите на Комисијата за финансирање и буџет како матично работно тело и Законодавно правна комисија на Собранието на Република Македонија  ви е доставен.

Комисијата за финансирање и буџет како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.Благодарам.

Вкупно гласаа  60 пратеници. Од нив за Предлогот на законот гласаа  сите 60, нема воздржани, нема против.

Констатирам дека Собранието го донесе Законот за изменување и дополнување на Законот за Централен регистар.

Трајко Вељаноски: (Продолжение)
Минуваме на точка 61 -  Предлог на закон за изменување и дополнување на Законот за користење и располагање со стварите на државните органи  – второ читање
Извештаите на Комисијата за финансирање и буџет како матично работно тело и Законодавно правна комисија на Собранието на Република Македонија  ви се доставени.

Комисијата за финансирање и буџет како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  61 пратеник, сите 61 гласаа за,  нема воздржани, нема против.

Констатирам дека Собранието го донесе Законот за изменување и дополнување на Законот за користење и располагање со стварите на државните органи.                                                                                                                           
Минуваме на точка 62 -  Предлог на закон за изменување и дополнување на Законот за јавен долг  – второ читање
Извештаите на Комисијата за финансирање и буџет како матично работно тело и Законодавно правна комисија на Собранието на Република Македонија  ви се доставени.

Комисијата за финансирање и буџет како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа  61 пратеник, сите 61,сите 62 за, нема воздржани, нема против.

Констатирам дека Собранието го донесе Законот за изменување и дополнување на Законот за јавен долг.

Минуваме на точка 63 -  Предлог на закон за изменување и дополнување на Законот за задолжителни резерви на нафта и нафтени деривати - второ читање
Извештаите на Комисијата за финансирање и буџет како матично работно тело и Законодавно правната комисија на Собранието на Република Македонија  ви се доставени.

Комисијата за финансирање и буџет како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа  61 пратеник, сите 61 за, нема воздржани, нема против.

Констатирам дека Собранието го донесе Законот за изменување и дополнување на Законот за задолжителни резерви на нафта и нафтени деривати. 

Минуваме на точка 64 -  Предлог на закон за изменување и дополнување на Законот за платниот промет.
Извештаите на Комисијата за финансирање и буџет како матично работно тело и на Законодавно правна комисија на Собранието на Република Македонија  ви се доставени.

Комисијата за финансирање и буџет како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа  61 пратеник, сите 61 за, нема воздржани, нема против.

Констатирам дека Собранието го донесе Законот за изменување и дополнување на Законот за платниот промет.

Минуваме на точка 65 -  Предлог на закон за изменување и дополнување на Законот за превземање на акционерските друштва - второ читање.
Извештаите на Комисијата за финансирање и буџет како матично работно тело и Законодавно правната комисија на Собранието на Република Македонија  ви се доставени.

Комисијата за финансирање и буџет како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  61 пратеник. Сите 61 за, нема воздржани, нема против.

Констатирам дека Собранието го донесе Законот за изменување и дополнување на Законот за преземање на акционерските друштва

Минуваме на точка 66 -  Дополнет Предлог на закон за изменување и дополнување на Законот за лизинг - второ читање.
Дополнетиот предлог на Комисијата за финансирање и буџет како матично работно тело и Законодавно правна комисија ви е доставени.

Врз основа на член 156 став 1 од Деловникот на Собранието   на второто читање на седницата на Собранието се води претрес  само по членот 4 што е изменет со амандмани на работните  тела. 

Отварам претрес по членот 4 на Дополнетиот предлог 

Ги повикувам предлагачот и пратениците кои сакаат да говорат по членот 4 да се пријават за збор.  Благодарам. 

Бидејќи нема пријавено за збор, констатирам дека претресот по членот 4 е завршен. 

Врз основа на член 156 став 2 од Деловникот на Собранието за седницата на Собранието не се поднесени амандмани на Дополнетиот  предлог на закон. 

Поради тоа што Собранието не усвои ни  еден амандман дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  61 пратеник,сите 61 за, нема воздржани, нема против.

Констатирам дека Собранието го донесе Законот за изменување и дополнување на Законот за лизинг.

Колеги пратеници, би ве замолил, продолжуваме со работа и по 18 часот во наредните 15 до 20 минути, колку ќе има потреба. Тоа е согласно член 68 став 4, со оглед на тоа што се присутни претставници од одредени министерства, цел ден се тука и некоректно од наша страна сега да прекинеме со работа.

Продолжуваме со 19 точка, 20 и 21, потоа со 30, 31, и 32 и тука завршуваме. 

Предлогот го ставам на гласање. 

Ве повикувам да гласаме. 

Кој е за предлогот? Благодарам. 

Вкупно гласаа 58, од нив 55 за, 1 воздржан 2 против. 

Кконстатирам дека е прифатен предлогот.

Минуваме на точка 19 -  Предлог на закон за земање и пресадување на делови од човечко тело заради лекување - прво читање.  
Предлогот на законот и извештаите на Комисијата за здравство како матично работно тело и Законодавно правна комисија и Комисијата за европски прашања ви се доставени односно поделени.  

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Бидејќи нема пријавено за збор, констатирам дека општата расправа по Предлогот на законот е завршена. 

Врз основа на извештаите на Комисијата за здравство како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за земање и пресадување на делови од човечкото тело заради лекување е прифатлив и може да се даде на натамошно односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за здравство и Законодавно-правна комисија на Собранието на Република Македонија.

Предложениот заклучок го ставам на гласање. 

Ве повикувам да гласаме. 

Вкупно гласаа  60 пратеници,од нив за предложениот заклучок гласаа 59, воздржани нема, еден против .

Констатирам дека Собранието го усвои предложениот заклучок. 

Минуваме на точка 20 -  Предлог на закон за изменување и дополнување на  Закон за здравствена заштита - прво читање.

Предлогот на законот и извештаите на Комисијата за здравство како матично работно тело и Законодавно правната комисија ви се доставени односно поделени.  

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Бидејќи нема пријавено за збор, констатирам дека општата расправа по Предлогот на законот е завршена. 

Врз основа на извештаите на Комисијата за здравство како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за изменување и дополнување на Закон за здравствената заштита  е прифатлив и може да се даде на натамошно односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за здравство и Законодавно-правна комисија на Собранието на Република Македонија.

Предложениот заклучок го ставам на гласање. 

Ве повикувам да гласаме. 

Вкупно гласаа  61 пратеник, сите 61 за,  нема воздржаниа, нема против.

Констатирам дека Собранието го усвои предложениот заклучок. 

Минуваме на точка 21 -  Предлог на закон за изменување и дополнување на  Законот за безбедност на козметички производи - прво читање.

Предлогот на законот и извештаите на Комисијата за здравство како матично работно тело и Законодавно правна комисија ви се доставени односно поделени.  

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Бидејќи нема пријавено за збор, констатирам дека општата расправа по Предлогот на законот е завршена. 

Врз основа на извештаите на Комисијата за здравство како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за изменување и дополнување на Законот за безбедност на козметичките производи  е прифатлив и може да се даде на натамошно односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за здравство и Законодавно-правната комисија на Собранието на Република Македонија.

Предложениот заклучок го ставам на гласање. 

Ве повикувам да гласаме. 

Вкупно гласаа  60 пратеници, од нив за предложениот заклучок гласаа сите 60, воздржани нема, нема против.

Во салата се присутни 62 пратеници. 

Констатирам дека Собранието го усвои предложениот заклучок. 

Минуваме на точка 30 -  Предлог на закон за дополнување на Законот за основање на Македонска академска истражувачка мрежа  - прво читање.

Предлогот на законот и извештаите на Комисијата за трансорт, врски и екологија како матично работно тело и Законодавно правна комисија ви се доставени односно поделени.  

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Бидејќи нема пријавено за збор, констатирам дека општата расправа по Предлогот на законот е завршена. 

Врз основа на извештаите на Комисијата за транспорт, врски и екологија како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за дополнување на Закон за основање на Македонска академска истражувачка мрежа  е прифатлив и може да се даде на натамошно односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за  транспорт, врски и екологија и Законодавно-правната комисија на Собранието на Република Македонија.

Предложениот заклучок го ставам на гласање. 

Ве повикувам да гласаме. 

Вкупно гласаа  61 пратеник, сите 61 за,  нема воздржаниа, нема против.

Констатирам дека Собранието го усвои предложениот заклучок. 

Минуваме на точка 31 -  Предлог на закон за дополнување на Законот за електронско управување  - прво читање.

Предлогот на законот и извештаите на Комисијата за трансорт, врски и екологија како матично работно тело и Законодавно правна комисија ви се доставени односно поделени.  

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Бидејќи нема пријавено за збор, констатирам дека општата расправа по Предлогот на законот е завршена. 

Врз основа на извештаите на Комисијата за транспорт, врски и екологија како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за дополнување на Закон за електронско управување  е прифатлив и може да се даде на натамошно односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за  транспорт, врски и екологија и Законодавно-правна комисија на Собранието на Република Македонија.

Предложениот заклучок го ставам на гласање. 

Ве повикувам да гласаме. 

Вкупно гласаа  61 пратеник, сите 61 за,  нема воздржаниа, нема против.

Констатирам дека Собранието го усвои предложениот заклучок. 

Минуваме на точка 32 -  Предлог на закон за изменување и дополнување на Законот за превоз во патниот сообраќај - прво читање.

Предлогот на законот и извештаите на Комисијата за транспорт, врски и екологија како матично работно тело и Законодавно правна комисија ви се доставени односно поделени.  

Отворам општа расправа. 

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. 

Бидејќи нема пријавено за збор, констатирам дека општата расправа по Предлогот на законот е завршена. 

Врз основа на извештаите на Комисијата за транспорт, врски и екологија како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за изменување и дополнување на Закон за превоз во патниот сообраќај  е прифатлив и може да се даде на натамошно односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за  транспорт, врски и екологија и Законодавно-правната комисија на Собранието на Република Македонија.

Предложениот заклучок го ставам на гласање. 

Ве повикувам да гласаме. 

Вкупно гласаа  61 пратеник, сите 61 за,  нема воздржаниа, нема против.

Констатирам дека Собранието го усвои предложениот заклучок. 

Колеги пратеници тука ја прекинувам оваа седница.

Утре продолжуваме во 12,00 часот, имаме нова седница, по завршувањето на новата седница, продолжуваме со оваа седница. 

Ви благодарам. 

(Седницата прекина во 18,19 часот)

